
STUDY 4PRIVATE 

ISAMBILILO 4
GOD AND DEATH
LESA NE MFWA

4.1 The Nature Of Man

4.1 Umusango wa Muntu
Ubwingi bwa bantunse bumoneka ukuposa inshita inono ukutontonkanya palwa mfwa, nangu palwa musango wabo abene, untu uli e mulandu wa ntendekelo ya mfwa. Ukubulwa kwa kuilingulula kwa musango uyu kutungulula ku kubulwa kwa kuishiba, eico kabili abantu basensenuka ukupula mu bwikashi, ukucita ukupingula kwabo ukulingana no kupatikisha kwa kufwaya kwabo abene ukwacifyalilwa. Kuli ukukaana - nangu cili icafisama - ukusumina icishinka cakuti umweo uli uwipi sana icakuti bwangu bwangu fye icakupelekesha ca mfwa cikaba pali ifwe. ''Pantu bushe umweo wenu cinshi? Wene uli fye mume, untu umoneka pa nshita inono, na panuma waluba wafumapo''. ''Ifwe tufwile ukufwa, kabili tuli nga amenshi ayaitikila pa mushili, ayo ayashingalonganikwa libili''. ''Pamo nge cani ico icikula; mu lucelo (ubwaice bwesu) cene cilaleemba, no kukula; mu cungulo cene cilateetwa, no kulokota'' (Yakobo 4:14; 2 Samwele 14:14; Amalumbo 90:5,6). Mose, umuntu uwa matontonkanyo icine cine, aishiibe ici, no kupaapaata kuli Lesa: ''Eico sambilisheni ifwe ukupenda inshiku shesu, ukuti ifwe tubiike imitima yesu ku mano'' (Amalumbo 90:12). Eico, mu kumona kwa bwipi bwa mweo, ifwe tulingile ukucita ukukwata kwesu kwa mano ya cine e cacindama cakubalilapo.

Ukwasuka kwa muntu ku cakupelekesha ca mfwa kuli ukwalekanalekana. Intambi shimo shesha ukucita imfwa na malilo nge ciputulwa ca mikalile, pa kuceefya ukulanguluka kwa kulufya ne cakupelekesha. Ubwingi bwa abo abalangisha ishina lya 'abena Kristu' balisondwelela ukuti umuntu alikwata 'umweo ushifwa' nangu umusango umo mukati kakwe wakukaanafwa untu upusuka pa mfwa, panuma ukuya ku cifulo cimo ica cilambu nangu ku kukandwa. Imfwa pakuba icikalamba ca bwafya ubwacilamo kabili ubusanso bwa kwishiba kwa muntunse, cene cakwenekelo kuti amano ya muntu yalisambilishiwa ukuceefya inkuntumutima; eico amasambilisho ya bufi ayengi yaliima pa mulandu wa mfwa no musango wine wa muntu. Pamo nga lyonse, ifi fifwile ukweshiwa na Baibele pa kusanga icine cituntulu pa mulandu wa lyashi ili ilikalamba. Cene cilingile ukwibukisha ukuti ubufi fye bwa ntanshi ubwalembwa muli Baibele ni bulya ubwa nsoka mwi bala lya Edeni. Ukupusanya ku mashiwi yakwa Lesa ayatambalala ukuti umuntu ''icine cine akafwa'' ngacakuti wene abembuka (Ukutendeka 2:17), insoka yasosele ukuti ''Imwe icine cine tamwakafwe'' (Ukutendeka 3:4). Ukwesha uku ukwakusangula icabufi icakupelekesha no mupwilapo

ifya mfwa kwasanguka musango wa mipepele yonse ya bufi. Cene cileshininkishiwa ukuti mu musango uyu, isambilisho limo ilya bufi litungulula ku libiye, ne libiye, ne libiye. Ifyo fine, iciputulwa cimo ica cine citungulula ku cibiye, ngafintu calangwa na 1 Abena Korinti 15:13-17. Pano Paulo atoloka ukufuma pa cine cimo ukuya pa cibiye (mona ishiwi lyakuti ''nga...nga...nga...'').

Pa kwiluka umusango wesu uwacine, ifwe tulekabila ukutontonkanya ifyo Baibele alanda pa mulandu wa kulengwa kwa muntu. Icalembwa cili mu nsoselo iyatambalala, intu, nga yasendwa mu cituntulu, ilebika ifwe mu kukaanatwishika pa mulandu wa musango ifwe tuli (mona Cakulundapo 18 icikumine ku cituntulu ca Ukutendeka). ''Yehoba Lesa acitile umuntu ku lukungu lwa mushili...ukufuma muli wene (umushili) iwe (Adamu) emo wabuulilwe: pantu ulukungu e iwe, na ku lukungu iwe eko ukabwelela'' (Ukutendeka 2:7; 3:19). Pano tapali nangu panono ukusontelela kwakuti umuntu alikwata umusango umo wakukaanafwa uwakwe; takuli ciputulwa cakwe icikekala no mweo ukutwalilila panuma ya mfwa. 

Kuli ukukonkomesha nganshi kwa Baibele pa cishinka cakuti umuntu mu cituntulu apangilwa fye no lukungu: ''Ifwe tuli ibumba'' (Esaya 64:8); ''umuntu wa calo, wa mushili'' (1 Abena Korinti 15:47); umuntu ''intendekelo yakwe ili mu lukungu'' (Yobo 4:19); ''no muntu akapilibuka ulukungu na kabili'' (Yobo 34:14,15). Abrahamu alisuminishe ukuti wene ali ''lukungu kabili imito fye'' (Ukutendeka 18:27). Bwangu bwangu fye panuma ya kukaananakila ifunde lyakwa Lesa mu Edeni, Lesa ''alitamfishe umuntu kunse...epali wene afungulula ukuboko kwakwe, no kubuula pamo ifya muti wa mweo, no kulya, no kwikala no mweo umuyayaya'' (Ukutendeka 3:24,22). Ngacakuti umuntu alikwete umusango wa kukaanafwa muli wene mu cifyalilwa, ici nga tacafwaikwe.

CONDITIONAL IMMORTALITY

UKUKAANAFWA KWA CILAYO

Imbila yakubwekeshabwekeshapo lyonse iya Mbila nsuma ili yakuti umuntu kuti asanga inshila yakunonka umweo wa pee no kukaanafwa ukupitila mu mulimo wakwa kristu. Uyu pakuba e musango weka uwakukaanafwa untu Baibele asosapo, cene cakonka ukuti amano ya bu pee na pee ubwakucula mu butuntulu pa kucite filubo tayali na kutungililwa kwa Baibele. Inshila yeka iyakunonka ukukaanafwa ili kupitila mu kunakila ku mafunde yakwa Lesa, na abo abali abanakila ifyo bakekala mu kukaanafwa mu musango wapwililila - e cilambu pa bulungami. 

Amashiwi aya ayalakonkapo yalingile ukuba cishininkisho icalinga icakuti ukukaanafwa uku kuli kwa filayo, kabili takuli cintu cimo ico ifwe twakwata mu cifyalilwa:-

 - ''Kristu...alileta umweo no kukaanafwa apa buuta ukupitila mu mbila nsuma'' (2 Timote 

 1:10; 1 Yohane 1:2).

 - ''Kano nga imwe mwalya umunofu wa Mwana wa muntu, no kunwa umulopa wakwe, imwe tamukwete mweo muli imwe (ekutiila 'muli imwe mweka'). Uyo onse uulya umunofu wandi no kunwa umulopa wandi, alikwata umweo wa pee; na  ine nkeemya wene pa bushiku bwa kupelekesha'' 

- ukupeela wene ''umweo wa pee'' uyu (Yohane 6:53 54,). Ukulondolola kwakwa Kristu ukupula monse muli Yohane chapta 6 kuli kwakuti wene e ''mukate wa mweo'', no kuti kano ukupitila fye mu kwasuka kuli wene ukwalungama elyo kwingaba isubilo lya kukaanafwa (Yohane 6:47,50,51,57,58).

 - ''Lesa alipeela kuli ifwe (abatetekela) umweo wa pee, no mweo uyu uli mu Mwana wakwe'' (1 Yohane 5:11). Tekuti kube isubilo lya kukaanafwa kuli abo abashili ''muli Kristu''. Ukupitila fye muli Kristu emo ukukaanafwa kwapangwa icingacitwa; Wene e ''kalenga wa mweo (wa pee)'' (Imilimo 3:15) - ''e kalenga we pusukilo lya pee kuli abo bonse abanakila wene'' (Aba Hebere 5:9). Eico Ukukaanafwa kwa bantu kwacitilwe ukupitila mu mulimo 

 wakwa Kristu. 

 - Uwatetekela uwa cine afwaya ukukaanafwa, kabili akalambulwa pali ici ne cabupe ca mweo wa pee - icintu cimo ico wene takwete mu cifyalilwa (Abena Roma 2:7; 6:23; Yohane 10:28). Umubili wesu uwa mfwa ''ufwile ukufwala ukukaanafwa'' pa kubwela kwakwa Kristu (1 Abena Korinti 15:53); eco ukukaanafwa kuli cintu cimo icalailwe, tacikwetwe nomba (1 Yohane 2:25).

 - Lesa eka ewakwata ukukaanafwa muli Wene (1 Timote 6:16).  

4.2 The SoulPRIVATE 

4.2 Umweo
Mu lubuuto lwa fyafumapo cene cifwile ukuba icishili cakutontonkanya ukuti umuntu alikwata 'umweo ushifwa' nangu cimo icishifwa mukati kakwe mu cifyalilwa. Ifwe nomba twalaesha ukufumyapo icimfulumfulu icashinguluka ishiwi lya 'umweo'.

Amashiwi ya ciHebere ne ciGreek ayo ayapilibulwa 'umweo' muli Baibele ('Nephesh' na 'Psuche') yapilibulwa kabili mu nshila ishalakonkapo ishi:-

 Umubili Umupu

 Icibumbwa Umutima

 Amano Umuntu

 Umwine 

Eico 'umweo' ulelosha ku muntu, umubili nangu umwine. Insoselo ya Cingeleshi iyalumbuka iyakuti 'Pususheni Imyeo Yesu' 'Save Our Souls' (S.O.S.) ipilibula bwino bwino ukuti 'Pususheni ifwe ukufuma ku mfwa!' Eico 'umweo' ni 'iwe', nangu ukusankanya kwa fintu fyonse ifyo ifyapanga pamo umuntu. Eico, cene cakwiluka, ukuti ba Baibele abengi abalelembwa nomba (pamo nga N.I.V.) te lyonse babomfya ishiwi lyakuti 'umweo', lelo lipilibulwa nga 'iwe' nangu 'umuntu'. Inama shintu Lesa alengele shileitwa ''ifibumbwa ifileenda...icibumbwa conse ica mweo'' (Ukutendeka 1:20,21). Pano ishiwi lya ciHebere ilyapilibulwa ''icibumbwa'' ni 'nephesh', ilyo pamo ilyapilibulwa 'umweo'; ngefyo calangililwa mu Ukutendeka 2:7: ''...no muntu asangwike umweo uuleenda''. Eco umuntu e 'mweo', ngafintu inama 'myeo'. Ubupusano fye pakati ka muntunse ne nama bwakuti umuntu ali na mano ukucila shene; wene alilengwa mu mubili wa cipasho cakwa Lesa (Ukutendeka 1:26; mona Isambililo 1.2), na bantu bamo baleitwa ukwisaishiba Imbila nsuma intu ukupitila muli yene isubilo lya kukaanafwa lileisulwa kuli bene (2 Timote 1:10). Nga kukonka ku musango wesu utuntulu no musango wa mfwa yesu, tapali ubupusano pakati ka muntu ne nama:- 

''Ico iciponena abana ba bantu ciponena inama; ifyo fine icintu cimo ciponena fyonse (mona ukukonkomesha kubili): nga ifyo umo afwa, efyo na imbi ifwa...icakuti umuntu takwete kutangilila pa mulu wa nama...fyonse (ekutiila umuntu ne nama) fiya ku cifulo cimo (inshiishi); fyonse fili ulukungu, na fyonse fipilibukila ku lukungu na kabili'' (Lukala milandu 3:19,20). Kalemba waputwaamo wa Lukala milandu apepele ukuti Lesa engaafwa abantu ukwishiba icishinka ici icakosa, ''ukuti (abantu) bengamona ukuti bene abene ni nama'' (Lukala milandu 3:18). Eico cene cakwenekela ukuti abantu abengi bakasanga icishinka ici icakosa ukupokelela; icine cine, cene kuti caba kucendwa pa kwiluka ukuti ku cifyalilwa ifwe tuli nama fye, ishileikala mu musango umo wine wa micitile yabulo kutontonkanya iya kuisunga fwe bene, ukupusuka kwa bali na maka nganshi no kutwalilila ukuipanga. Ukwilula kwa Lukala milandu 3:18 muli Baibele wa Cingeleshi uwitwa mu bwipi N.I.V. kulanda ukuti Lesa 'esha' umuntu pa kulenga wene ukumona ukuti wene ni nama fye; ekutiila abo abali abanakila ukuba abantu Bakwe abacine bakeeluka icine ca ici, lelo abo abashili bakafilwa 'ukwesha' uku. Icikomo ca bumuntu - amano yakuti abantunse bali no musango wapulamo uwakucindama no mutengo - calisalanganina umutalalila mwi sonde monse mu myaka ya myanda ya makumi yabili. Cene mulimo ukalamba pa kuwamya ukutontonkanya kwesu ukufuma ku fyaleetwa fya bumuntu. Amashiwi ayatambalala aya Amalumbo 39:5 ya kwafwa: ''Umuntu mu musango wa busuma bwakwe ubwacilamo ali onse pamo wafye''. Cene tacili mu muntu u wenda ukutungulula intampulo shakwe'' (Yeremia 10:23).

Cimo pa fintu ifikalamba ifyacilamo ifyo ifwe twaishiba cili cakuti imibili ya bantunse yonse - icine cine fye na fyonse ''ifibumbwa fya mweo'' - filafwa. Eico, 'umweo' ulafwa; cene e bupusano bwino bwino ku cintu cimo icishifwa. Cene tali cakupapa pa kusanga ukuti mupepi ne cakaniko cimo pali fitatu ica kubomfya konse kwa mashiwi ayapilibulwa 'umweo' muli Baibele kukuminishiwa ne mfwa no konaulwa kwa mweo. Icishinka cakuti ishiwi lya 'umweo' libomfiwa mu nshila iyi cilelanga ukuti wene tekuti ube cintu cimo ico icishingonaulwa no kukaanafwa:-

 - ''Umweo u ubembuka, wene ukafwa'' (Esekiele 18:4).

 - Lesa kuti aonaula umweo (Mateo 10:28). Fimbi ifyakusontelela ku myeo ukonaulwa ni: Esekiele 22:27; Amapinda 6:32; Ubwina Lebi 23:30. 

 - ''Imyeo'' yonse iyali mukati ka musumba wa Hasore yaipaiwe ku lupanga (Yoshua 11:11; pashanya Yoshua 10:30-39).

 - ''...umweo onse uwaleenda walifwile'' (Ukusokolola 16:3; pashanya Amalumbo 78:50).

 - Ilingi amafunde yakwa Mose yakonkomeeshe ukuti ''umweo'' onse u ushanakiile amafunde yamo walingilwe ukwipaiwa (icilangililo mu Impendwa 15:7-31). 

 - Ifyakusontelela ku mweo ukutitilwa pa mukoshi nangu ukwikatwa ku citeyo kuti fyaba fye ifya mano nga cene cailukwa ukuti umweo kuti wafwa (Amapinda 18:7; 22:25; Yobo 7:15).

 - ''Takuli nangu umo uwingasunga umweo wakwe ukwikala no mweo'' (Amalumbo 22:29).

 _ Kristu ''apongolwele umweo wakwe ku mfwa'' ukuti ''umweo'' wakwe, nangu ubumi, ucitwe icakupeela pa lubembu (Esaya 53:10,12).

Icakuti 'umweo' usontelela ku muntu nangu ku mubili ukucila ku lusase lumo ulushifwa mukati kesu cilelangwa ku bwingi bwa ma vesi umo ishiwi ili lisangwa. Ifilangililo fimo ifyaishibikwa ni:-

 - ''Umulopa wa myeo'' (Yeremia 2:34).

 - ''Nga umweo wabembuka, no kumfwa ishiwi lya kulapa...nga wene tasosele ici...nga umweo wakumya icintu conse icishili ca busaka...nga umweo walapa, ukulumbulula ne milomo yakwe'' (Abwina Lebi 5:1-4).

 - ''We mweo wandi...conse icili mukati kandi ...Lumbanya Yehoba, We mweo wandi...Wene e wikusha akanwa kobe ne fintu ifyawama'' (Amalumbo 103:1,2,5).

 - ''Uyo onse akapususha ubumi bwakwe; ('umweo') akalufya wene; lelo uyo onse akalufya ubumi bwakwe ('umweo') pa mulandu wandi...akapususha bwene'' (Marko 8:35).

Ici cishininkisho icakumanina icakuti umweo tausontelela ku cintu ca bumupashi mukati ka muntu; pano, 'umweo' (mu ciGreek 'psuche') ulepilibula fye ubumi bwa muntu umutuntulu, ico e musango capilibulwa pano.

 - Impendwa 21:4 yalanga ukuti ibumba lya bantu kuti lyakwata ''umweo'' umo. Eico ''umweo'' tekuti usontelele ku lusase lumo lwa kukaanafwa kwa muntu ululi mukati kesu cila muntu. 

4.3 The Spirit Of ManPRIVATE 

4.3 Umupashi Wa Muntu
Kuli ubulanda bwa cimfulumfulu mu mano ya bantu abengi pakati ka mweo no mupashi. Ici calundwa ne cishinka cakuti mu ndimi shimo no kwilula kwa Baibele kumo, amashiwi ya Cingeleshi aya 'umweo' na 'umupashi' yakwata fye ukulingana kumo. 'Umweo' mu cituntulu pa kusontelela ku fintu fyonse ifyapanga umuntu kuti limo limo wasontelela ku mupashi pamo. Lelo, kuli ubupusano mu kupilibula pakati ka 'umweo' na 'umupashi' ngafintu fibomfiwa muli Baibele; umweo na umupashi kuti fyaba 'ifyalekanishiwa' (Aba Hebere 4:12).

Amashiwi ya ciHebere ne ciGreek aya 'umupashi' ('Ruach' na 'Pneuma') kabili yapilibulwa mu nshila ishalakonkapo:-

Umweo Umupashi

 Amano Umwela

 Umupu

Ifwe natusambilila umusango wa 'umupashi' mwi Isambililo 2.1. Lesa abomfya umupashi Wakwe ku kusunga ifibumbwa fya cifyalilwa, ukubikapo no muntu. Eico umupashi wakwa Lesa untu uli mukati ka muntu uli e maka ya mweo mukati kakwe. ''Umubili ukwabula umupashi untu wafwa'' (Yakobo 2:26). ''Lesa apeemene mu myona (yakwa Adamu) umupu (umupashi) wa mweo; no muntu asangwike umweo uleenda (icibumbwa [Ukutendeka 2:7])''. Yobo asosa palwa ''umupashi wakwa Lesa'' ngo uli ''mu myona yandi'' (Yobo 27:3 pashanya Esaya 2:22). Eico umupashi wa mweo mukati kesu upeelwa kuli ifwe pa kufyalwa, no kwikalilila lyonse ilyo umubili wesu uli no mweo. Ilyo umupashi wakwa Lesa wafumishiwa mu cintu conse, ilyo line cene caloba - umupashi e maka ya mweo. Nga Lesa ''alonganya ku Mwine umupashi Wakwe no mupu Wakwe; umubili wa munofu onse uleonaika capamo, no muntu alepilibukila libili ku lukungu. Nga nomba iwe uli no kwiluka, umfwa ici'' (Yobo 34:14-16). Ishiwi ili ilya kupelekesha lyalangilila libili ukuti umuntu asanga ukusokolola uku ukwa musango wakwe utuntulu ukukosa nganshi ukusuminisha.

Ilyo Lesa afumyapo umupashi Wakwe kuli ifwe pa mfwa, umubili wesu taufwa fye, lelo no butuntulu bwesu bonse bulapwa. Ukwiluka kwakwa Dabidi ukwa ici kwatwele wene ku kutetekela muli Lesa ukucila mu fibumbwa ifyanaka ngo muntu. Amalumbo 146:3-5 yali kukaana ukwakosa ku kutunga kwa bumuntu: ''Mwibiika citetekelo cenu mu bana ba mfumu, nangu mu mwana wa muntu, muli wene tamuli kwafwa. Umupu wakwe (umupashi) waya kunse, wene abwelela ku mushili wakwe (e lukungu luntu ifwe twapangwa ukufuma kuli lwene); mu bushiku bulya bwine amatontonkanyo yakwe yaloba. Wene wa nsansa uyo ukwete Lesa wakwa Yakobo e kwafwa kwakwe''.

Pa mfwa, ''ulukungu (luka) bwelela ku mushili ngafintu lwene lwali; no mupashi ukabwelela kuli Lesa uwapeele wene'' (Lukala milandu 12:7).Ifwe natulanga intanshi ukuti Lesa eko ali konse konse ukupitila mu mupashi Wakwe. Mu mano aya ''Lesa ali Mupashi'' (Yohane 4:24). Ilyo ifwe tufwa ifwe 'tupeema ukupelekesha kwesu' mu mano yakuti umupashi wakwa Lesa mukati kesu ulaya ukufuma muli ifwe. Umupashi uyu usankanishiwa mu mupashi wakwa Lesa untu uli konse konse ukushinguluka ifwe; eico pa mfwa ''umupashi ukabwelela kuli Lesa''.

Pamulandu wakuti umupashi wakwa Lesa usunga ifibumbwa fyonse, umusango uyu umo wine uwa mfwa ucitika ku nama. Abantu ne nama bakwata umupashi umo wine, nangu amaka ya mweo, mukati muli fyene. ''Cilya iciponena abana ba bantu ciponena inama; ne cintu cimo ciponena fyonse: ifyo umo afwa, efyo na imbi ifwa; ee, fyonse fikwete umupu (umupashi) umo (ekutiila uwapalana); icakuti umuntu takwete ukutangilila pa mulu wa nama'' (Lukala milandu 3:19). Kalemba uyu atwalilila ukulanda ukuti takuli bupusano bwa kwishiba pakati ka uko umupashi wa bantu ne nama uya (Lukala milandu 3:21). Ukulondolola uku ukwa bantu ne nama ukukwata umupashi umo wine no kufwa imfwa imo ine, kwamoneka ukusontelela ku numa ku kulondolola kwa musango wa fyonse abantu pamo ne nama, ifyo fyonse pamo fyakwete umupashi wa mweo ukufuma kuli Lesa (Ukutendeka 2:7; 7:15), fyaonawilwe ku mfwa imo ine pa lyeshi: ''Umubili wa munofu onse walifwile untu waleenda pa mushili, onse uwa cuni, no wa ng'ombe, no wa nama, no wa conse icintu icisenya ico cisenya pa mushili, no muntu onse: fyonse mu myona yafiko umwali umupu (umupashi) wa mweo...fyalifwile...icintu conse ica mweo calyonawilwe ''(Ukutendeka 7:21-23). Mu kupita mona umusango Amalumbo 90:5 yapashanya imfwa ku lyesi. Icalembwa ca mu Ukutendeka 7 cilanga bwino bwino ukuti mu musango utuntulu, umuntu ali mu musango umo wine nga ''umubili wa munofu onse...icintu conse ica mweo''. Ici cili pa mulandu wakwe uwa kukwata umupashi wa mweo umo wine mukati kakwe ngafintu shene shakwata. 

4.4 Death Is UnconsciousnessPRIVATE 

4.4 Imfwa Ili Kukaanaishiba
Ukufuma ku fintu ifwe twasambilila ukufika na pano pa mulandu wa mweo no mupashi, cene cilingile ukukonka ukuti mu mfwa umuntu aba uushiishiba cintu. Ilyo imicitile ya abo abakumine kuli Lesa ikaba iyaibukishiwa kuli Wene (Malaki 3:16; Ukusokolola 20:12; Aba Hebere 6:10), tamuli cintu muli Baibele icakulanga ukuti ifwe tulakwata ukwishiba kumo mu nshita tuli mu mfwa. Cene cakosa ukupinkana na mashiwi ayali apabuuta aya ayakonkapo ayakumine kuli ici:- 

 - ''Umupu (wa muntu) waya kunse, wene abwelela ku mushili wakwe; mu bushiku bulya bwine (inshita) amatontonkanyo yakwe yaloba'' (Amalumbo 146:4).

 - ''Abafwa tabaishiba cintu conse...ukutenwa kwabo, no lupato lwabo, na kafindwe kabo, nomba fyaloba'' (Lukala milandu 9:5,6). Tamuli ''amano mu nshiishi'' (Lukala milandu 9:10) - eico takuli kutontonkanya kabili takuli kwishiba.

 - Yobo alanda ukuti pa mfwa wene akaba ''kwati wene tabalile abako'' (Yobo 10:19); wene amweene imfwa ngo kukaanabapo, ukukaanaishiba no kubulwa konse kwa kubako kuntu ifwe twakwete intanshi tatulafyalwa.

 - Umuntu afwa ngefyo inama shicita (Lukala milandu 3:18); nga umuntu alapusuka mu butuntulu pa mfwa ukuya ku cifulo cimo, ifyo fine shifwile, lelo Amalembo pamo ne fyakusangasanga fili tondolo pali

 ici.

 - Lesa ''alebukisha ukuti ifwe tuli lukungu. Nga muntu, inshiku shakwe shili nge cani: nge luba lya mu mpanga, efyo wene abalula...lyene lyaya; ne cifulo caliko tacakeeshibe lyene libili'' (Amalumbo 103:14-16).

Ukuti imfwa icine cine ili kukaanaishiba, nangu fye ku balungami, cilelangililwa ku kupaapaata libili libili kwa babomfi bakwa Lesa ukusuminisha imyeo yabo ukuba iitali, pantu bene baishiibe ukuti panuma ya mfwa bene tabakabe na maka ya kutasha no kulumbanya Lesa, pakumona ukuti imfwa ili kwikala mu kukaanaishiba. Hesekia (Esaya 38:17-19) na Dabidi (Amalumbo 6:4,5; 30:9; 39:13; 115:17) bali fyakumwenako ifisuma palwa ici. Imfwa ilasontelelwako libili libili ngo tulo nangu ukutuusha, kwa balungami na babifi pamo (Yobo 3:11,13,17; Daniele 12:13). 

Icishininkisho icakumanina nacimoneka nomba icakuti ifwe tusose mu kushipa ukuti isambilisho ilyaishibikwa ilya balungami ukuya ku cifulo ca kutuusha ne cilambu mu mulu ilyo line fye panuma ya kufwa kwabo, mu cishinka talisangwa muli Baibele. Isambilisho lya cine palwa mfwa no musango wa muntu lipeela amano yakalamba aya mutende. Panuma ya bucushi no bukali bwa mweo wa muntu, inshiishi ili cifulo ca kukaanabapo ukwapwililika. Kuli abo abashikwete ukwishiba imifwaile yakwa Lesa, ukukaanabapo uku kukaba umuyayaya. Amapange ya kale aya mweo uyu wa cifyalilwa uwabusanso kabili uwabulo kufikilishiwa tayakabushiwe nakalya; isubilo lya fye no mwenso wa mano ya buntu bwa cifyalilwa tafyakacitike nangu ukututumya.

Mu kusambilila kwa Baibele, muli umusango wa cine u uli no kusokololwa; lelo, icabulanda, kuli kabili umusango wa kulufyanya mu kutontonkanya kwa mipepele ya bantu, pamulandu wa kukaanabiika amano kuli Baibele. Ukutulukusha kwa muntu pa kunasha icakupelekesha ca mfwa kwatungulula wene ku kutetekela ukuti wene alikwata 'umweo ushifwa'. Ilyo ici capokelelwa icakuti icintu ici icishifwa caikala mu muntu, cene cafwaikwa ukutontonkanya ukuti cene cifwile ukuya ku ncende imo panuma ya mfwa. Ici catungulula kwi tontonkanyo lyakuti pa mfwa pafwile ukuba ubupusano bumo pakati ka ficitika ku balungami na babifi. Pa kusuminisha ici, cene calisondwelelwa ukuti kufwile ukuba icifulo ukwa kuya 'imyeo ishifwa isuma', iciitwa Umulu, ne cifulo cimbi ukwa kuya 'imyeo ishifwa ibi', iciitwa ku mbo. Ifwe tulangile intanshi ukuti 'umweo ushifwa' muli Baibele tacingacitika. Amano yambi aya bufi ayali mu kupeelulula kwalumbuka nomba yalalondololwa:-

 1. Ukuti icilambu pa myeo yesu cipeelwa pa mfwa mu musango wa 'mweo ushifwa' ukutwalwa ku cifulo cimo.  

2. Ukuti ukupaatukana pakati ka balungami na babifi kucitika pa mfwa.

 3. Ukuti icilambu ca balungami kuya ku mulu.

 4. Ukuti nga umuntu onse alikwata 'umweo ushifwa', ninshi umuntu onse afwile ukuya ku mulu nangu ku mbo.

 5. Ukuti 'imyeo' ibi ikaya ku cifulo ca kukandwa iciitwa ku mbo.

Umulimo wa kulondolola kwesu tauli fye wa kukaana; pa kutontonkanya pa mashiwi aya mu kushika, ifwe twatetekela ukuti ifwe tulesokola ifintu ifingi ifya cine ca muli Baibele ifyo ifili ifiputulwa fyacindama fya cikope ca cine palwa musango wa muntu.

4.5 The ResurrectionPRIVATE 

4.5 Ukubuuka Kwa Bafwa

Baibele akonkomesha ukuti icilambu ca balungami cikaba pa kubuuka kwa bafwa, pa kwisa kwakwa Kristu (1 Tesalonika 4:16). Ukubuuka kwa bafwa abo cikumine (mona Isambililo 4.8) kukaba e cintu ca ntanshi Kristu akacita; ici cikakonkwa no bupingulo. Nga 'umweo' waile ku mulu pa mfwa tekuti kube ukukabila ukubuuka kwa bafwa. Paulo alandile ukuti nga takuli kubuuka kwa bafwa, ninshi ukutukuta konse ukwa kuba uwanakila kuli Lesa kuli kwa fye (1 Abena Korinti 15:2). Bushe icine cine wene kuti apeelulula umusango uyu nga wene atetekele ukuti wene kabili akalambulwa no 'mweo' wakwe ukuya ku mulu pa mfwa? Icisontelelo ici cakuti wene atetekele ukubuuka kwa mubili ukuba e musango weka uwa cilambu. Kristu akoseleeshe ifwe no kwenekela kwakuti icilambu pa kwikala kwa cishinka nomba kukaba pa ''kubuuka kwa bafwa'' (Luka 14:14). 

Kabili icishinka cifwile ukukonkomeshiwa icakuti Baibele tasambilisha umusango nangu umo uwa kwikalilamo kano fye mu musango wa mubili - ici cakuma kuli Lesa, Kristu, Bamalaika na bantu. Pa kubwela kwakwe, Kristu ''akapilibula umubili wesu uwasaaluka ukuti wene ube uwapangwa mu kupalana no mubili wakwe wa bukata'' (Abena Filipi 3:20,21). Ngafintu wene nomba alikwata umusango wa mubili utuntulu, uubombela fye no Mupashi ukucila umulopa, efyo ifwe tukaakana icilambu icapalana. Pa bupingulo ifwe tukapokelela icilambu pafyo ifwe twaikala mu mweo wesu uyu mu musango wa mubili (2 Abena Korinti 5:10). Abo abaleikala mu mweo wa bumubili bakashala no mubili wabo wa mfwa uulipo, untu ukabwelela ku lukungu mu kubola; ilyo abo mu myeo yabo baleesha ukucimfya amano ya bumubili kuli yalya aya Mupashi ''ku Mupashi eko bakaseepa umweo wa muyayaya'' (Abena Galatia 6:8) mu musango wa mubili-waisushiwamo Umupashi. 

Kabili kuli icishininkisho icalinga icakuti icilambu ca balungami cikaba mu musango wa mubili. Ilyo ici casuminishiwa, icikalamba ca kucindama kwa kubuuka kwa bafwa cilingile ukuba pa mbilibili. Umubili wesu uulipo mu cishinka ulaleka ukubako pa mfwa; nga ifwe kuti twaishiba fye umweo wa pee no kukaanafwa mu musango wa mubili, ninshi cene cakonka ukuti imfwa ifwile ukuba musango wa kukaanaishiba, ukufika ku nshita ilyo umubili wesu ukalengwa libili elyo no kupeelwa umusango wakwa Lesa.

Onse 1 Abena Korinti 15 asosa mu kushika palwa kubuuka kwa bafwa; cene lyonse calinga ukubelengwa bwino bwino. 1 Abena Korinti 15:35-44 alondolola umusango wakuti ngafintu ulubuto lubyalwa elyo kabili lwafuma mu mushili ku kupeelwa umubili kuli Lesa, efyo abafwa mu musango umo wine bakeema, ku kulambulwa no mubili. Ngafintu Kristu aimine ukufuma mu nshiishi no kukwata umubili wakwe wa mfwa ukupilibulwa ukuba uushifwa, efyo uwatetekela wa cine akaakana icilambu cakwe (Filipi 3:21). Ukupitila mu lubatisho ifwe twaikuminisha fwebene ku mfwa yakwa Kristu no kubuuka kwakwe ku bafwa; ukulanga icitetekelo cesu ukuti ifwe, pamo, tukaakana icilambu cintu wene apokelele ukupitila mu kubuuka kwakwe ku bafwa (Abena Roma 6:3-5). Ukupitila mu kwaakana amacushi yakwe nomba, ifwe kabili tukaakana icilambu cakwe: ''Ukusenda konse konse (nomba) mu mubili ukufwa kwakwa Shikulu Yesu, ukuti kabili umweo wakwa Yesu wingacitwa ukumoneka mu mubili wesu'' (2 Abena Korinti 4:10) ''Wene uyo uwaimishe Kristu ukufuma ku bafwa kabili akabuusha imibili yenu ya mfwa ku mupashi wakwe'' (Abena Roma 8:11). Pakuba ne subilo ili, eico ifwe tulolela ''ukulubuka kwa mubili'' wesu (Abena Roma 8:23), ukupitila mu mubili ulya ukuba uushifwa.

Isubilo ili ilya cilambu mu mubili mu cituntulu lyailukwa na bantu bakwa Lesa ukufuma ku nshita sha kuntanshi sana. Abrahamu alailwe ukuti wene, umwine, akapyana icalo ca Kanani umuyayaya, ngafintu wene icine cine aendawike muli cene (Ukutendeka 13:17; mona Isambililo 3.4). Icitetekelo cakwe mu filayo filya cali no kuleta ukutetekela kwakwe ukuti umubili wakwe mu musango umo, pa bushiku bumo kuntanshi, ukapuupuutulwa no kucitwa uushifwa, pakuti ici cikabe icingacitwa. 

Yobo alondolwele bwino bwino ukwiluka kwakwe ukwakuti, nangu umubili wakwe ukaliiwa ne myambo mu nshiishi, wene, mu musango wa mubili, akapokelela icilambu cakwe: ''Kalubula wandi aikala no mweo, kabili...akeminina pa bushiku bwa kuntanshi pa calo kabili: nangu panuma ya nkanda yandi imyambo yaonaula umubili uyu (''panuma inkanda yandi yaonaulwa'', R.A.V.), lelo mu mubili wa munofu wandi (nangu mu musango wa mubili) ine nkamona Lesa: untu ine nkaimwena nemwine, na menso yandi yakamona, kabili tali umbi: nangu imfyo shandi shibe ishaonaika mukati kandi'' (Yobo 19:25-27). Isubilo lyakwa Esaya lyali ilyapalana: ''Umubili wandi uwafwa uka...buuka'' (Esaya 26:19). 

Amashiwi ayapalana nganshi yasangwa mu lyashi lya mfwa yakwa Lasaro, cibusa wine wakwa Yesu. Mu cifulo cakusansamusha inkashi sha muntu uyu pa kulanda ukuti umweo wakwe waile ku mulu, Shikulu Yesu asosele ulwa bushiku bwa kubuuka kwa bafwa: ''Indume yobe ikabuuka libili''. Ukwasuka bwangu kwa nkashi yakwa Lasaro Marita kwalanga ifyo ici caishibiikwe nganshi na Bena Kristu bantanshi: ''Marita alanda kuli wene, ine ninjishiba ukuti wene akabuuka libili mu kubuuka kwa bafwa pa bushiku bwa kupelekesha'' (Yohane 11:23,24). Pamo nga Yobo, umwanakashi tailwiike imfwa ukuba e mwinshi ku mweo wa kutuusha mu mulu, lelo, mu kupilibula, aloleeshe kuntanshi ku kubuuka kwa bafwa ''pa bushiku bwa kupelekesha'' (pashanya ''ubushiku bwa kuntanshi'' bwakwa Yobo). Shikulu alaya ukuti: ''Eico umuntu onse uwaumfwa, no kusambilila palwakwa Tata...ine nkabuusha wene pa bushiku bwa kupelekesha'' (Yohane 6:44,45). 

4.6 The JudgmentPRIVATE 

4.6 Ubupingulo

Ukusambilisha kwa Baibele palwa bupingulo kuli cimo pa fipoope fya ntanshi ifya citetekelo cimo, ifyo fifwile ukwilukwa bwino bwino intanshi ya lubatisho (Imilimo 24:25; Aba Hebere 6:2). Ilingi Amalembo yasosa palwa ''bushiku bwa bupingulo'' (pamo nga 2 Petro 2:9; 3:7; 1 Yohane 4:17; Yuda 6), inshita ilyo abo abapeelwa ukwishiba Lesa bakapokelela icilambu cabo. Abo bonse bafwile ''ukwiminina kuntanshi ya cipuna ca bupingulo icakwa Kristu'' (Abena Roma 14:10); ifwe ''kumoneka kuntanshi ya cipuna ca bupingulo icakwa Kristu'' (2 Abena Korinti 5:10) ku kupokelela icilambu pa myeo yesu mu musango wa mubili. 

Ifimonwa fyakwa Daniele palwa kwisa kwa cibili kwakwa Kristu, fyalundilepo cimo ica ici cipuna ca bupingulo mu musango wa cipuna ca bufumu (Daniele 7:9-14). Imilumbe ileafwa ukulanga bwino amashiwi mu musango umo. Ulya uwa matalanta wapashanya wene ku kubwela kwakwa shikulu, uwaita ababomfi bakwe no kulolesha nga bene babomfya bwino ulupiya luntu wene ashile kuli bene (Mateo 25:14-29). Umulumbe wa balondo wapashanya ubwite bwa mbila nsuma ku busumbu bwe sabi, ukulonganya imisango yonse ya bantu; abaume elyo baikele panshi (pashanya ubupingulo ukwikala) no kwakanya isabi lisuma ukufuma ku libi (Mateo 13:47-49). Ukwilula kuli apabuuta: ''Pa mpela ye sonde bamalaika bakeesa, no kuputula ababifi ukufuma pakati ka balungama''.

Ukufuma kuli ifyo ifwe twamona ukufika apa, cene calinga ukulanda ukuti panuma ya kubwela kwakwa Shikulu no kubuuka kwa bafwa, kukaba ukulongana pamo kwa bonse abaitwa ku Mbila nsuma ku cifulo cimo pa nshita iyashininkishiwa, ilyo bene bakakumanya Kristu. Ukulubulula kuli no kupeelwa na bene, kabili wene akalangilila ngacakuti bene bakasuminishiwa ukupokelela icilambu ca kwingila mu Bufumu nangu iyo. Ni pa nshita fye iyi epo abalungami bakapokelela icilambu cabo. Ici conse caleetwa pamo no mulumbe wa mpanga ne mbushi: ''Umwana wa muntu akeesa mu bukata bwakwe, na bamalaika ba mushilo bonse pamo nankwe, elyo wene akeekala pa cipuna ca bufumu ca bukata bwakwe (icipuna ca bufumu cakwa Dabidi mu Yerusalemu, Luka 1:32,33): kabili kuntanshi yakwe kukalonganikwa inko shonse (ekutiila abantu ukufuma mu nko shonse, pashanya Mateo 28:19): kabili wene akapaatulula bene umo ukufuma kuli umbi, ngefyo umucemi alekanya impanga shakwe ukufuma ku mbushi. Kabili wene akabiika impanga ku kuboko kwakwe kwa kukulyo, lelo imbushi ku kuso. Elyo Imfumu ikalanda kuli bene abali ku kuboko kwaiko kwa kukulyo, Iseni, imwe abapaalwa bakwa Tata, pyaneni Ubufumu ubwapekanishiwa imwe'' (Mateo 25:31-34). 

Ukupyana Ubufumu bwakwa Lesa, ukupokelela ifilayo kuli Abrahamu ukukuma kuli bwene, e cilambu ca balungami. Lelo ici cikaba fye panuma ya bupingulo, ico cikaba pa kubwela kwakwa Kristu. Eico cene tacingacitika ukupokelela icilambu calailwe ica mubili uushifwa intanshi Yesu talabwela; eico ifwe tuli no kusondwelela ukuti ukufuma pa nshita ya mfwa ukufika pa kubuuka kwa bafwa, uwatetekela takwete kwikala kwa kwishiba konse nakalya, pakumona ukuti cene tacingacitika ukwikala mu musango onse ukwabula ukukwata umubili.

Cene lisambilisho lya Baibele ilibwekeshiwapo ilyakuti ilyo Kristu akabwela, elyo icilambu cikapeelwa - kabili te pantanshi iyoo:-

 - ''Ilyo Umucemi mukalamba (Yesu) akamoneka, imwe mukapokelela icilongwe ca bukata'' (1 Petro 5:4 pashanya 1:13).

 - ''Yesu Kristu...akapingula abamweo (abali no mweo) na bafwa pa kumoneka kwakwe no bufumu bwakwe icilongwe ca bulungami, cintu Shikulu, kapingula  mulungami, akapeela pa bushiku bulya'' (2 Timote  4:1,8). 

 - Pa kubwela kwakwa Mesiya mu nshiku sha kupelekesha, ''abengi ba muli bene abasendama mu tulo mu lukungu lwa mushili (pashanya Ukutendeka 3:19) bakabuuka, bamo ku mweo wa muyayaya, na bamo ku nsoni'' (Daniele 12:2).

 - Ilyo Kristu akeesa mu kupingula, abali ''mu nshiishi...bakeesa kunse; bene abo abacita icisuma, ku kubuuka kwa mweo; na bene abo abacita ububi, ku kubuuka kwa kusekwa'' (Yohane 5:25-29).

 - ''Ine (Yesu) ndeisa bwangu; ne cilambu cili na ine, ukupeela umuntu onse ukulingana ngefyo umulimo wakwe  ukaba'' (Ukusokolola 22:12). Ifwe tatuya ku mulu ku kukwata icilambu - Kristu aleleeta cene kuli ifwe  ukufuma ku mulu.

Yesu ukuleeta pamo nankwe icilambu cesu calola mukuti cene calipekanishiwa ifwe mu mulu, lelo cene cikaleetwa kuli ifwe pa calo pa kwisa kwa cibili; ''ubupyani'' bwesu bwa calo icalailwe kuli Abrahamu buli mu musango uyu ''ubwasungilwa imwe mu mulu, mwe bali abasungwa na maka yakwa Lesa ukupitila mu citetekelo mwi pusukilo ilyaiteyanya ukusokololwa mu nshita ya kupelekesha'' iya kwisa kwakwa Kristu (1 Petro 1:4,5). 

Ukwishiba ici cilepeela ifwe amaka ya kwilula amashiwi ayashiilukwa bwino muli Yohane 14:2,3: ''Ine (Yesu) ndeya ku kupekanisha imwe icifulo (pashanya icilambu ''icasungwa mu mulu''), ine nkabwela libili, no kupokelela imwe kuli nemwine, ukuti uko ine nkaba, imwe mwingaba kulya pamo''. Yesu alanda pambi ukuti wene akeesa libili ku kupeela ifwe ifilambu fyesu (Ukusokolola 22:12), na ifwe natumona ukuti ifi fikapeelwa pa cipuna cakwe ca bupingulo. Wene akateeka pa cipuna ca bufumu cakwa Dabidi mu Yerusalemu ''umuyayaya'' (Luka 1:32,33). Wene akekala pee na pee pano pa calo, kabili uko wene akaba - mu Bufumu bwakwa Lesa pa calo - ifwe tukaba kulya pamo. Eico icilayo cakwe ''ukupokelela imwe kuli nemwine'' kuti cabelengwa ngo kulondolola ifwe ukuba abapokelelwa na wene pa bupingulo. Amashiwi mu ciGreek, ''ukupokelela imwe kuli nemwine'', yacitika kabili muli Mateo 1:20 ukukuma kuli Yosefe ''ukubuula ku mwine'' Maria ngo mukashi wakwe. Eico cene tacilekabila ukusontelela fye ku kwenda kwa mubili ukulola kuli Yesu.

Apo icilambu cikapeelwa fye pa bupingulo pa kubwela kwakwa Kristu, cene cakonka ukuti abalungami na babifi baya ku cifulo cimo cine lintu bene bafwa, ekutiila inshiishi. Takuli bulekano ubupangwa pali bene mu mfwa shabo. Ifyalakonkapo fili cishininkisho nganshi pali ici:-

- Yonatani ali mulungami lelo Sauli mubifi, nomba ''mu mfwa yabo bene tabali abalekana'' (2 Samwele 1:23).

- Sauli, Yonatani na Samwele bonse baile ku cifulo cimo cine pa mfwa (1 Samwele 28:19).

- Umulungami Abrahamu ''alonganikwe ku bantu bakwe'', nangu ifikolwe, pa mfwa; bene bali ni bakapepa ba tulubi (Ukutendeka 25:8; Yoshua 24:2).

- Abamano ya bumupashi na bapumbu bamona imfwa imo ine (Lukala milandu 2:15,16).

Ifi fyonse fyapinkana nganshi no kutunga kwa 'bwina Kristu' ubwalumbuka. Ukusambilisha kwabo ukuti abalungami baya ku mulu ilyo line fye pa mfwa kwaonaula ukukabila kwa kubuuka kwa bafwa no bupingulo. Lelo ifwe natumona ukuti ifi fili milimo iyacindama mu kupanga kwakwa Lesa ukwe pusukilo, eico kabili mu mbila ya Mbila nsuma. Amano ayalumbuka yalanda ukuti umuntu umo umulungami afwa no kulambulwa ukuya ku mulu, ukukonkwa na bambi ubushiku bwakonkapo, umweshi wakonkapo, umwaka wakonkapo. Ici capinkana nganshi no kusambilisha kwa Baibele ukuti abalungami bonse bakalambulwa capamo, pa nshita imo ine:- 

- Impanga shalekanishiwa ukufuma ku mbushi pa bupingulo, imo imo. Ilyo ubupingulo bwapwa, Kristu akalanda ku mpanga  shonse ishilongene ku kuboko kwakwe kwa kukulyo, ''Iseni, imwe abapaalwa bakwa Tata, pyaneni Ubufumu ubwapekanishiwa imwe'' (Mateo 25:34). Eco impanga shonse shikapyana Ubufumu pa nshita imo ine (pashanya 1 Abena Korinti 15:52).

 - Pa ''kuseepa'' kwa kubwela kwakwa Kristu no  bupingulo, abo bonse ababomba mu Mbila nsuma  ''bakasekelela capamo'' (Yohane 4:35,36 pashanya Mateo 13:39).

 - Ukusokolola 11:18 kulondolola ''inshita ya bafwa,  ukuti bene bapingulwe'' nge nshita ilyo Lesa  ''akapeela icilambu ku babomfi Benu...abashila...bene abo abatiina ishina Lyenu'' - ekutiila abatetekela  bonse capamo.

 - Aba Hebere 11 ni chapta atantika abengi ba mu  bantu abalungami ba mu Cipingo ca Kale. Vesi 13  alandapo: ''Bonse aba balifwile mu citetekelo,  ukwabulo kukwata ukupokelela ifilayo'' ifyacitilwe kuli Abrahamu pamulandu we pusukilo ukupitila mu kwingila mu Bufumu bwakwa Lesa (Aba Hebere 11:8-12). Cene cakonka ukuti pa mfwa yabo, abantu aba, umo umo, tabaile ku mulu ku kupokelela icilambu. Umulandu wa  ici wapeelwa mu vesi 39,40: Bene ''tabapokelele  icilayo: Lesa pa kupekanisha ifwe icintu icisuma  ukucilapo, ukuti bene ukwabula ifwe becitwa  abapwililila''. Ukukokola mu kupeela icilambu cabo icalailwe kwali mulandu wakuti cene cali kupanga  kwakwa Lesa ukuti abatetekela bonse balingile  ''ukucitwa abapwililila'' capamo, pa nshita imo ine. Ici cikaba pa bupingulo, pa kubwela kwakwa Kristu. 

4.7 The Place Of Reward: Heaven Or Earth?PRIVATE 

4.7 Icifulo Ca Cilambu: Umulu Nangu Icalo?

Ukufumyako imilandu iyi pa mulu, onse u ucili aleumfwa ukuti umulu ukucila icalo ukaba e cifulo ca Bufumu bwakwa Lesa, ekutiila icilambu calailwe, alekabila kabili ukulondolola kwa kufumyapo ifishinka ifyalakonkapo:-

 - 'Ipepo lyakwa Shikulu' lilomba Ubufumu bwakwa Lesa ukwisa (ekutiila ukupepela ukubwela kwakwa Kristu), lintu ukufwaya kwakwa Lesa kukacitwa pa calo ngafintu kwene kucitwa nomba mu mulu (Mateo 6:10). Eico ifwe tulapepela Ubufumu bwakwa Lesa ukwisa pa calo. Cene busanso icakuti cila bushiku amakana ya bantu bapepa amashiwi aya ukwabulo kutontonkanya ilyo kabili batetekela ukuti Ubufumu bwakwa Lesa bwalipampamikwa kale nomba mu mulu bwino bwino, no kuti icalo cikonaulwa.

 - ''Balipaalwa abafuuka: pantu bene bakapyana icalo'' (Mateo 5:5) - tekuti '...pantu imyeo yabo ikaya ku mulu'. Ici cilesonta ku Amalumbo 37, uyu chapta onse akonkomesha ukuti icilambu ca balungami ica kupelekesha cikaba pa calo. Mu cifulo cimo cine fye umo ababifi basekelele ubukulu bwa nshita inono, abalungami bakalambulwa no mweo wa pee, no kukwata icalo ici cimo cine ico ababifi inshita imo bakwetepo amaka (Amalumbo 37:34,35). ''Abafuuka bakapyana icalo...Nga abapaalwa na wene bakapyana icalo... Abalungami bakapyana icalo, no kwikala mulya umuyayaya'' (Amalumbo 37:11,22,29). Ukwikala mu calo/icalo calailwe umuyayaya capilibula ukuti umweo wa pee mu mulu tacingacitika.

 - ''Dabidi...alifwa no kushiikwa pamo...Dabidi tanina mu myulu'' (Imilimo 2:29,34). Mukupilibula, Petro alondolwele ukuti isubilo lyakwe lyali kubuuka ukufuma ku bafwa pa kubwela kwakwa Kristu (Imilimo 2:22-36).

 - Icalo e cibansa ca milimo yakwa Lesa na bantu: ''Umulu, nangu fye imyulu, yakwa Yehoba, lelo icalo Wene apeela ku bana ba bantu'' (Amalumbo 115:16).

 - Ukusokolola 5:9,10 kulanda icimonwa ca ifyo abalungami bakalanda ilyo bene bakapokelelwa pa cipuna ca bupingulo: ''(Kristu) alicita ifwe kuli Lesa wesu imfumu na bashimapepo: kabili ifwe tukateeka pa calo''. Icikope ici ica kuteeka mu Bufumu bwakwa Lesa pa calo cili icataluka sana ku matontonkanyo ya bufi ukuti ifwe tukasekelela 'ukutuusha' ku cifulo cimo mu

 mulu.

 - Amasesemo yakwa Daniele chapta 2 na 7 yalangilila ukukonkana kwa maka ya kuteeka, uko mu kupelekesha kukesafumishiwapo ku Bufumu bwakwa Lesa pa kubwela kwakwa Kristu. Amaka ya Bufumu ubu yakaba ''pesamba lya mulu onse'', no kwisula ''icalo conse'' (Daniele 7:27; 2:35 pashanya vesi 44). Ubufumu ubu ubwa muyayaya ''bukapeelwa ku bantu ba bashiila ba Wapulamo'' (Daniele 7:27); eico icilambu cabo mweo wa pee mu Bufumu ubu ubukaba pa calo, pesamba lya myulu. 

4.8 Responsibility To GodPRIVATE 

4.8 Ukukuma Kuli Lesa

Nga umuntu mu cifyalilwa alikwata 'umweo ushifwa', wene alepatikishiwa ukukwata ukwakuya kumo ukwa pee na pee - nalimo mu cifulo ca cilambu nangu ica kukandwa. Ici calanga ukuti umuntu onse alikuma kuli Lesa. Mu kupusanako, ifwe natulanga ifyo Baibele asambilisha ukuti mu cifyalilwa umuntu apalana ne nama, ukwabula ukukaanafwa mukati kakwe. Lelo, abantu bamo balipeelwa isubilo lya mweo wa pee mu Bufumu bwakwa Lesa. Cene cilingile ukuba apabuuta ukuti te muntu onse uwaikalapo no mweo akabuushiwa ukufuma ku bafwa; pamo nge nama, umuntu alekala no mweo no kufwa, ku kubola mu lukungu. Nomba pantu kukaba ubupingulo, na bamo ukusekwa na bambi ukulambulwa no mweo wa pee, ifwe tuli no kusondwelela ukuti kukaba ibumba limo pakati ka bantunse ilikabuushiwa ukufuma ku bafwa ku kupingulwa no kulambulwa. 

Nga umuntu umo akabuushiwa ukufuma ku bafwa nangu iyoo cili kuli wene ngacakuti alikuma ku bupingulo. Icishinte ca bupingulo bwesu cikaba kufyo ifwe twaasuka ku kwishiba kwesu kwa cebo cakwa Lesa. Kristu alondolwele: ''Wene uwakaana ine, no kukaanapokelela amashiwi yandi, nakwata cimo icikapingula wene: icebo cintu ine nasosa, cimo cine cikapingula wene mu bushiku bwa kupelekesha'' (Yohane 12:48). Eico abo abashaishiba nangu ukwiluka icebo cakwa Kristu, kabili tabakwete ishuko lya kupokelela nangu ukukaana wene, tabakakume ku bupingulo. ''Ifyo abengi babembuka ukwabula (ukwishiba) amafunde (yakwa Lesa), ifyo fine kabili bakaloba ukwabula amafunde: na ifyo abengi babembuka mu mafunde (ekutiila ukwishiba yene), ifyo fine bakapingulwa ku mafunde'' (Abena Roma 2:12). Eico abo abashaishiba ifintu Lesa afwaya bakaloba nge nama; ilyo abo mu kwishiba batoba amafunde yakwa Lesa balekabila ukupingulwa, kanshi kubuushiwa ukufuma ku bafwa ku kumona ubupingulo bulya.

Mu cinso cakwa Lesa ''ulubembu talupendwa ilyo takuli amafunde''; ''ulubembu e kupula kwa mafunde (yakwa Lesa)''; ''ku mafunde kuli ukwishiba kwa lubembu'' (Abena Roma 5:13; 1 Yohane 3:4; Abena Roma 3:20) Eico ukwabula ukwishiba amafunde yakwa Lesa ngefyo yasokololwa mu Cebo Cakwe, ''ulubembu talupendwa'' ku bantu, kabili bene tabakapingulwe nangu ukubuushiwa ukufuma ku bafwa. Eico abo abashaishiba Icebo cakwa Lesa bakashala nabafwa, nge fikaba inama ne filimbwa, pa kumona ukuti bene bali mu cifulo cimo cine. ''Umuntu u...ushailuka, ali nge nama ishiloba'' (Amalumbo 49:20). ''Nge mpanga bene babiikwa mu nshiishi'' (Amalumbo 49:14). 

Eico cene nipa kukwata ukwishiba kwa nshila shakwa Lesa e cilenga ifwe ukukuma kuli Wene pa micitile yesu kabili cifwaya ukubuuka kwesu ukufuma ku bafwa no kumoneka pa cipuna ca bupingulo. Eico cene cilingile ukwilukwa ukuti cene tacili cakuti abalungami beka nangu abo ababatishiwa e bakabuushiwa ukufuma ku bafwa, lelo bonse abakumine kuli Lesa pa mulandu wabo uwakwishiba Wene. Ici cikomo ca Malembo icibwekeshiwapo ilingi:-

 - Yohane 15:22 alanga ukuti ukwishiba kwa Cebo kuleta ukukumako: ''Nga ine (Yesu) nshaishile no kusosa kuli bene, bene tekuti bakwate ulubembu: lelo nomba bene tabakwete cakufimbana ('umwakulesesha') pa lubembu lwabo''. Abena Roma 1:20,21 alanda umusango umo wine ukuti ukwishiba Lesa kusha abantu ''ukwabula icakuleseshamo''.

 - ''Eico umuntu onse uwaumfwa, no kusambilila kuli Tata...ine (Yesu) nkeemya wene pa bushiku bwa kupelekesha'' (Yohane 6:44,45).

 - Lesa eka ''apisha amenso bwangu'' pa micitile ya abo abali abatuutu icine cine ne nshila Shakwe. Abo abaishiba inshila Shakwe, Wene alamona no kwenekela ubwasuko (Imilimo 17:30). 

 - ''Umubomfi ulya, uwaishibe ukufwaya kwakwa shikulu wakwe, no kukaanaipekanya umwine, nangu ukucita umwalola ukufwaya kwakwe, akapumwa na membya ayengi. Lelo wene uushaishiibe, no kucita ifintu ifyawamina amembya, akapumwa na membya ayanono (e kulangilila ukushala uwafwa). Pantu kuli onse ukwapeelwa ifingi, kuli wene kukafwaikwa ifingi: na kuli uyo abantu babikako ifingi, kuli wene bene bakafwayako ifyacilapo'' (Luka 12:47,48) - bushe nishani Lesa ukucishamo ubwingi ifyo fine? 

 - ''Eico kuli wene uwaishiba ukucita icisuma, no kukaanacita cene, kuli wene cene lubembu'' (Yakobo 4:17). 

 - Ukukuma kwakwa Israele kuli Lesa ukwaibeela kwali pa mulandu wa fyakusokolola Fyakwe kuli bene ukukuma  ku Mwine (Amose 3:2).

 - Pamulandu we sambilisho ili ilya kukuma, ''cene caliwemeko kuli bene (abo panuma abapilibuka ukufuma kuli Lesa) ukukaanaishiba inshila ya bulungami, ukucila, panuma bene baishiba yene, ukupilibuka ukufuma kwi funde lya mushilo ilyapeelwe kuli bene'' (2 Petro 2:21). Amashiwi ayalingile yambi yakumbinkanya: Yohane 9:41; 3:19; 1 Timote 1:13; Hosea 4:14; Amalango 1:39.

Ukwishiba kwakwa Lesa kulenga ifwe ukukuma ku bupingulo, cene cakonka ukuti abo abashili na kwishiba uku tabakabuushiwe ukufuma ku bafwa, pa kumona ukuti bene tabalekabila ukupingulwa, no kuti ukubula kwa kwishiba kwabo kulenga bene ''ukupalana ne nama ishiloba'' (Amalumbo 49:20). Kuli ifilangililo ifyalinga ifyakuti te bonse abaikalapo no mweo abakabuushiwa ukufuma ku bafwa:-

 - Abantu ba luko lwa kale lwa Babiloni ''tabakeeme''  panuma ya mfwa yabo pantu bene bali batuutu kuli Lesa wa cine (Yeremia 51:39; Esaya 43:17).

 - Esaya aikoseleshe umwine: ''Mwe Yehoba Lesa wesu (wakwa Israele), bashikulu bambi pa mbali na imwe balikwata amaka pali ifwe (e kulangilila abaPelishiti na bena Babiloni)...Bene balifwa, bene tabakeekale na mweo (libili); bene balifwa, bene tabakeeme... ukwibukisha kwabo konse ukuloba'' (Esaya 26:13,14). Mona pano ukukonkomesha kutatu pa kukaanabushiwa kwabo ukufuma ku bafwa: ''Tabakeekale na mweo (libili)...tabakeeme...ukwibukisha kwabo konse ukuloba''. Mu kupusanako, Israele alikwete isubilo lya kubuuka ukufuma ku bafwa pa mulandu wa kwishiba kwabo kwakwa Lesa wa cine: ''Abantu bobe abafwa (bakwa Israele) bakekala no mweo, pamo no mubili wandi uwafwa bene bakeema'' (Esaya 26:19).

· Ukusosa pamulandu wa bantu bakwa Lesa Israele, ifwe twaebwa ukuti pa kubwela kwakwa Kristu, ''abengi ba muli bene abalala mu lukungu lwa mushili bakabuuka, bamo ku mweo wa muyayaya, na bamo ku nsoni no kusuulwa kwa muyayaya'' (Daniele 12:2). Eco ''abengi'', lelo te bonse, ba mu baYuda bakabuushiwa ukufuma ku bafwa, ukulingana no kukuma kwabo kuli Lesa nga abantu Bakwe abasalwa. Abo muli bene abali batuutu icine cine ku kwishiba Lesa wabo wa cine ''bakawa, no kukaanaima libili'', pa kumona ukuti bene tabali na maka ya kusanga ''icebo cakwa Yehoba'' (Amose 8:12,14).

WE HAVE NOW LEARNT THAT:-

IFWE NOMBA TWASAMBILILA UKUTI:-

 1. Ukwishiba kwa Cebo cakwa Lesa kuleta ukukuma kuli Wene.

 2. Beka abakumineko e bakabuushiwa ukufuma ku bafwa no kupingulwa.

 3. Eico abo abashaishiba Lesa wa cine bakashala abafwa nge nama. 
Ifishinka fya kusondwelela uku fyauma impumo ikalamba pa cilumba ca muntunse na fintu ifwe mu cifyalilwa twingasalapo ukutetekela: imintapendwa ya bantu, pali nomba no kupula mu nshita sha kale pamo, abali batuutu ku Mbila nsuma ya cine; amashilu, abashili na maka ya kwishiba imbila ya Baibele; utunya na bana banono abafwa intanshi tabalakula ku kwishiba Imbila nsuma; amabumba aya yonse yali mukati ke bumba lya abo abashakwete ukwishiba kwa cine kwakwa Lesa, kabili eico tabakumine kuli Wene. Ici capilibula ukuti bene tabakabuushiwe ukufuma ku bafwa, imikalile ya bafyashi babo iya bumupashi taikweteko umulimo. Ici mu kupwililika cabutukila ku kupinkana no kufwaya kwa buntu na fyonse ifya kukabila no kumfwa kwa cifyalilwa; nomba ukunakila kwa cine ku Cebo cakwa Lesa ica cine conse, ukubikapo no kutontonkanya kusuma ukwakunakila ukwa musango wesu fweka, kukatungulula ifwe ku kupokelela icine ca ici. Ukulingulula kwa cine ukwa fishinka fya kwishiba kwa muntunse, nangu fye ukwabula ukutungulula kwa Malembo, nako kuletungulula ku kusondwelela ukuti tekuti kube isubilo lya mweo wa kuntanshi ku mabumba ayalumbwilwe pa mulu. 

Ukwipusha kwesu ukwa nshila shakwa Lesa mu milandu iyi kwafuma mu nshila apakalamba: ''We muntu, niwe nani u utaalikana na Lesa?'' (Abena Roma 9:20). Ifwe kuti twasuminisha ukufilwa ukwiluka, lelo ifwe tatufwile ukushinina Lesa palwa bupondamishi bwa bupingushi nangu ububifi. Ukusontelela ukuti Lesa kuti mu nshila imo aba uwabula ukutemwa nangu mu cilubo kwaisula inshila ya busanso bwa kumona Lesa nga Lesa wa maka yonse, Wishi kabili Kalenga u usunga ifibumbwa Fyakwe mu nshila iishalungama iishilolelemo. Ifyalembwa palwa mfumu Dabidi ukulufya akanya kakwe fyakubelenga ifyakwafwa; 2 Samwele 12:15-24 alemba ifyo Dabidi apepele sana pa kana aka lintu kali no mweo, lelo wene mu kwiluka asuminishe icakupelekesha ca mfwa yakako: ''Ilyo umwana acili no mweo, ine nalekele ukulya no kulila: pantu nalandile, Bushe ni nani uwingalanda nalimo Lesa akaba ne cikuuku kuli ine, ukuti umwana ekale no mweo? Lelo nomba wene nafwa, bushe mulandu nshi ine ndelekela ukulya? Bushe kuti ine nabwesha wene libili?...wene takabwele kuli ine''. Elyo Dabidi asansamwishe umukashi wakwe, no kukwata umwana umbi bwangu bwangu.

Icakupelekesha, cene cili no kulandwa ukuti abantu abengi, pa kwishiba isambilisho ili ilya kukuma kuli Lesa, batontonkanya ukuti bene tabalefwaya ukunonka ukwishiba ukwingi palwa Wene epali bene basanguka abakumako kuli Wene no bupingulo. Nomba mu musango umo cene cilemoneka ukuti abantu ba musango uyu bali abakumako kale kuli Lesa, pa kumona ukuti ukwishiba kwabo ukwa Cebo cakwa Lesa nakucita bene ukwiluka kwa cishinka cakuti Lesa alebomba mu myeo yabo, ukupeela bene ukwampana na Wene ukwa cine.

Cene lyonse cifwile ukwibukishiwa ukuti ''Lesa E kutemwa'', Wene ''talefwaya ukuti umuntu nangu umo akalobe'', kabili ''apeele Umwana Wakwe uwafyalwa eka, ukuti uyo onse uutetekela pali wene talingile ukuloba, lelo ukukwata umweo wa muyayaya'' (1 Yohane 4:8; 2 Petro 3:9; Yohane 3:16). Lesa alefwaya ifwe ukuba mu Bufumu Bwakwe.

Umucinshi wa musango uyu ne shuko e fileta ukukumako. Nomba ifi tafyapekanishiwa ukuba ifyafinisha nangu ifyakutitikisha pali ifwe; nga ifwe twalitemwa Lesa icine cine, ifwe tukeshiba ukuti ukupeela Kwakwe kwe pusukilo te cilambu cakuileta fye pa milimo imo isuma, lelo kufwaya kwa kutemwa pa lubali Lwakwe ukucita conse ico Wene engacitila abana Bakwe, ukupeela bene umweo wa pee wa nsansa, ukupitila mu kwishiba kwa musango Wakwe wa cipeshamano. 

Lintu ifwe twaisa ku kwishiba no kumfwa ubwite bwakwa Lesa kuli ifwe ukupitila mu Cebo Cakwe, ifwe tukeeluka ukuti ilyo ifwe twenda ukupula mu mabumba, Lesa alamona ifwe na maka ayaibeela, ukusakamana ukufwaya ifilangililo fya kwasuka kwesu ku kutemwa Kwakwe, ukucila ukulolela ifwe ukufilwa ukwikala ukwalingana no kukumako kwesu. Takuli inshita ilyo ilinso lilya ilya kutemwa lifuma pali ifwe; takuli inshita ilyo ifwe twingalaba nangu ukucitulula ukwishiba kwesu palwa Wene pamulandu wa kupeela umubili wa munofu, ubuntungwa ukufuma ku kukuma kuli Lesa. Eico mukupilibula, ifwe kuti twasekelela kabili tulingile ukusekelela mu kupalamina ukwaibeela kuntu ifwe twakwata kuli Lesa, no kutetekela mu bukulu bwa kutemwa Kwakwe, ukuti ifwe lyonse tufwaye ukwishiba ifingi palwa Wene, ukucila ifinono. Ukutemwa kwesu ukwa nshila shakwa Lesa, no kukabila ukwishiba shene, ukuti ifwe twingapashanya Wene bwino bwino, kulingile ukufumyapo ukutiina kwesu kwa cifyalilwa ukwa bumushilo Bwakwe ubwapulamo.  

4.9 HellPRIVATE 

4.9 Ku Mbo

Ukutontonkanya kwalumbuka ukwa ku mbo kuli kwakuti cifulo ca kukandwa kwa 'myeo ishifwa' ya babifi panuma fye ya mfwa, nangu cifulo ca kulunguluka kwa abo abakakaanwa pa bupingulo. Cene cili kushininkisha kwesu ukuti Baibele asambilisha ukuti ku mbo ni nshiishi, uko abantu bonse baya pa mfwa.

Nge shiwi fye, ishiwi lya cine mu ciHebere 'sheol', ilyapilibulwa 'ku mbo', lipilibula 'icifulo icafimbwaapo'. 'Hell' e kupilibulwa kwe shiwi 'sheol' mu Cingeleshi; eco ilyo ifwe tubelenga palwa 'ku mbo' ifwe tatubelenga ishiwi ilyapilibulwa mu kupwililika. Ishiwi lya Cingeleshi 'helmet' mu cituntulu ni ''hell-met', ilipilibula icakufimba umutwe. Muli Baibele, ici 'icifulo icafimbwaapo', nangu 'ku mbo' ni 'nshiishi'. Kuli ifilangililo ifingi apo ishiwi lya cine 'sheol' lyapilibulwa 'inshiishi'. Icine cine, ba Baibele bamo aba nshita shino babomfya panono fye ishiwi lya 'ku mbo', ukupilibula lyene bwino bwino nge 'nshiishi'. Ifilangililo fimo apo ili ishiwi 'sheol' lyapilibulwa 'inshiishi' filingile ukutobaula ukutontonkanya kwalumbuka ukwa ku mbo nge cifulo ca mulilo no kulunguluka kwa babifi:-

 - ''Lekeni ababifi...babe tondolo mu nshiishi'' (sheol [Amalumbo 31:17]) - bene tabakalepuunda mu bukali.

 - ''Lesa akalubula umweo wandi ukufuma ku maka ya  nshiishi'' (sheol [Amalumbo 49:15]) - ekutiila umweo  nangu umubili wakwa Dabidi ukabuushiwa ukufuma mu  nshiishi, nangu 'ku mbo'.

Icitetekelo cakuti ku mbo cifulo ca kukandwa kwa babifi uko bene tekuti bafume tekuti fye cilingane ne ci; umuntu umulungami kuti aya ku mbo (inshiishi) no kufumina kunse libili. Hosea 13:14 ashininkisha ici: ''Ine nkalubula bene (abantu bakwa Lesa) ukufuma ku maka ya nshiishi (sheol); ine nkalubula bene ukufuma ku mfwa''. Ici calandwapo muli 1 Abena Korinti 15:55 no kusonta ku kubuuka ukufuma ku bafwa pa kubwela kwakwa Kristu. Ifyo fine mu cimonwa ca kubuuka kwa cibili ukufuma ku bafwa (mona Isambililo 5.5), ''imfwa na ku mbo fyaletele abafwa abali muli fyene'' (Ukusokolola 20:13). Mona ukulingana pakati ka mfwa, ekutiila inshiishi, na ku mbo (mona pamo Amalumbo 6:5).

Amashiwi yakwa Hanna muli 1 Samwele 2:6 yali apabuuta nganshi: ''Yehoba alepaya, no kulenga ukuba no mweo (ukupitila mu kubuuka ukufuma ku bafwa): wene alatentemushisha ku nshiishi (sheol), no kuleeta pa mulu''. 

Pa kumona ukuti 'ku mbo' ni nshiishi, cene caenekelwa ukuti abalungami bakapusushiwa ukufuma kuli yene ukupitila mu kubuuka kwabo ukufuma ku bafwa ukuya ku mweo wa pee. Eco cene kuti cacitika ukwingila 'ku mbo', nangu ku nshiishi, kabili panuma ukufuma kuli yene ukupitila mu kubuuka ukufuma ku bafwa. Icilangililo icikulu ni cilya icakwa Yesu, uyo ''umweo wakwe tawashiilwe ku mbo, nangu umubili wakwe wa munofu tawamwene ukubola'' (Imilimo 2:31) pantu wene alibuushiwe ukufuma ku bafwa. Mona ukulingana pakati ka 'mweo' wakwa Kristu no 'mubili wa munofu' wakwe nangu umubili. Ukuti umubili wakwe ''tawashiilwe ku mbo'' calangilila ukuti wene wali kulya pa nshita imo, ekutiila mu nshiku shitatu isho umubili wakwe wali mu nshiishi. Icakuti Kristu aile 'ku mbo' cilingile ukuba cishininkisho icalinga icakuti cene tacili fye cifulo uko ababifi baya.

Abasuma pamo na babi baya 'ku mbo', ekutiila inshiishi. Eco Yesu ''acitile inshiishi yakwe na babifi'' (Esaya 53:9). Mu kukonka ici, kuli ifilangililo fimbi ifya bantu abalungami ukuya ku mbo, ekutiila inshiishi. Yakobo alandile ukuti wene ali no ''kuya panshi mu nshiishi (ku mbo)...aleloosha'' pa mwana wakwe Yosefe (Ukutendeka 37:35).

Cene cili cimo pa fipoope fyakwa Lesa icakuti ukukanda pa lubembu ni mfwa (Abena Roma 6:23; 8:13; Yakobo 1:15). Ifwe akale natulanga imfwa ukuba ni nshita ya kukaanaishiba ukwapwililika. Ulubembu lulenga ubonaushi ubwapwililika, te kulunguluka kwa pee (Mateo 21:41; 22:7; Marko 12:9; Yakobo 4:12), mu cishinka nga filya abantu baonawilwe ku Lyeshi (Luka 17:27,29), kabili nga filya abena Israele bafwile mu matololo (1 Abena Korinti 10:10). Pa nshita shonse shibili ishi ababembu balifwile ukucila ukuba abalungulushiwa pee na pee. Eico cene tacingacitika icakuti ababifi balakandwa kuli bu pee na pee bwa kulunguluka no kucula mu kwishiba. 

Ifwe kabili natumona ukuti Lesa tapenda lubembu - nangu ukusansha lwene ku micitile yesu - nga ifwe tuli abatuutu ku cebo Cakwe (Abena Roma 5:13). Abali mu cifulo ici bakashala abafwa. Abo abaishiba ifintu Lesa afwaya bene bakabuushiwa ukufuma ku bafwa no kupingulwa pa kubwela kwakwa Kristu. Nga babifi, ukukandwa bene bakapokelela kukaba ni mfwa, pantu iyi e bupingulo pa lubembu. Eico panuma ya kwisa kuntanshi ya cipuna ca bupingulo icakwa Kristu, bene bakakandwa na panuma bakafwe libili, ukwikala abafwa umuyayaya. Iyi ikaba ''e mfwa ya cibili'', iyasoswa mu Ukusokolola 2:11; 20:6. Abantu aba bakaba balifwilepo umuku umo, imfwa ya kukaanaishiba ukwapwililika. Bene bakabuushiwa ukufuma ku bafwa no kupingulwa pa kubwela kwakwa Kristu, na panuma ukukandwa ku mfwa ya cibili, iyo, ukupalana ne mfwa yabo ya ntanshi, ikaba kukaanaishiba ukwapwililika. Iyi ikaba umuyayaya. 

Cene cili mu musango uyu icakuti ukukandwa pa lubembu ni mfwa ya 'muyayaya', mukuti takwakabe impela ku mfwa yabo. Ukushala uwafwa umuyayaya cili kukandwa kwa muyayaya. Icilangililo ca Baibele ukubomfya ukulanda kwa musango uyu cisangwa mu Amalango 11:4. Ici calondolola ukonaula kwakwa Lesa limo-na-limo ukwa mpuka yakwa Farao muli Bemba wa Kashika ngo konaula kwa kutwalilila, pee na pee mukuti iyi mpuka mu cituntulu tayatalile ukucusha Israele libili, ''Wene alengele amenshi yakwa Bemba wa Kashika ukwibisha bene...Yehoba aonaula bene ukufika ku bushiku buno''.

Nangu mu nshita sha ntanshi sha Cipingo ca Kale abatetekela bailwike ukuti kukaba ukubuuka ukufuma ku bafwa pa bushiku bwa kupelekesha, panuma elyo ababifi abakumineko bakabwelela ku nshiishi. Yobo 21:30,32 ali apabuuta nganshi: ''Umubifi...akaleetwa kunse (ekutiila ukubuushiwa ukufuma ku bafwa) ku bushiku bwa cipyu...nomba wene akabwekeshiwa (panuma) ku nshiishi''. Umo pa milumbe pa kubwela kwakwa Kristu no bupingulo usosa palwa babifi 'ukwipaiwa' mu cinso cakwe (Luka 19:27). Uyu wafilwa ukulinga mu mano yakuti ababifi bakekala umuyayaya mu musango wa kwishiba, ukutwalilila ukupokelela ukucululusha. Mu nshila yonse, uku kuti kwaba kwati kukanda ukwabula amano - ukucululusha kwa pee na pee pa milimo ya myaka 70. Lesa takwata kusekela mu kukanda abantu ababifi; eico cene cakwenekela ukuti Wene takacite kukanda pali bene kuli bu pee na pee (Esekiele 18:23,32; 33:11 pashanya 2 Petro 3:9).

Ubwina Kristu bwabufi bukuminisha ilingi 'ku mbo' no musango wa mulilo no kulunguluka. Ici capinkana nganshi ku kusambilisha kwa Baibele pamulandu wa ku mbo (inshiishi). ''Nge mpanga bene balalikwa mu nshiishi (ku mbo); imfwa ikalya bene'' (Amalumbo 49:14) yalondolola ukuti inshiishi cifulo ca mutende icakukaanabapo. Nelyo umweo wakwa Kristu, nangu umubili, wali ku mbo pa nshiku shitatu, wene tawamwene kubola (Imilimo 2:31). Ici nga tacingacitika nga ku mbo cali cifulo ca mulilo. Esekiele 32:26-30 apeela icikope ca babulwi ba maka aba nko ishashingulukako, abalaala mu mutende mu nshiishi shabo: ''Abamaka abo abawa (mu bulwi)...abo abaya panshi ku mbo ne fyanso fyabo fya bulwi: kabili babika impanga shabo pesamba lya mitwe yabo...bene bakalaala...na bene abo abaya panshi ku cilindi''. Ici casontelela ku lutambi lwa kushiika ababulwi ne fyanso fyabo, no kubiika umutwe wa citumbi pamulu wa canso caciko. Nomba ici e kulondolola kwa ''ku mbo'' - nangu inshiishi. Abantu aba abamaka ukulala nanomba ku mbo (ekutiila mu nshiishi shabo), takusuminisha amano yakuti ku mbo cifulo ca mulilo. Ifintu ifituntulu (pamo nga impanga) fiya kumo kwine ''ku mbo'' nga abantu, ukulanga ukuti ku mbo te cibansa ca kulungulusha kwa mipashi. Eco Petro alandile ku muntu umubifi, ''Ulupiya lobe lulobe na iwe'' (Imilimo 8:20). 

Ifyalembwa fya pa mikalile yakwa Yona fyapinkana ne ci pamo. Panuma ya kuminwa umumi kwi sabi ilikalamba, ''Yona apepele kuli Yehoba Lesa wakwe ukufuma mwi fumo lye sabi, no kulanda, Ine nalilile...kuli Yehoba...ukufuma mwi fumo lya ku mbo ine nalilile'' (Yona 2:1,2). Ici calinganya ''ifumo lya kumbo na lilya ilya cisabi. Ifumo lya cisabi icine cine lyali 'cifulo icafimbwaapo', ico mu cituntulu e mwalola ishiwi lya 'sheol', ilyapilibulwa 'ku mbo'. Ukwabulo kutwishika, lyene talyali cifulo ca mulilo, na Yona alifumine kunse ye ''fumo lya ku mbo'' lintu icisabi calukile wene kunse. Ici casontele kuntanshi ku kubuuka kwakwa Kristu ukufuma 'ku mbo' (inshiishi) - mona Mateo 12:40.

FIGURATIVE FIRE 

UMULILO WA CIPASHO

Lelo, Baibele ilingi abomfya icipasho ca mulilo wa pee pa kwimininako ubukali bwakwa Lesa pa lubembu, ubo bukafikilishiwa mu konaula kwa mubembu umupwilapo mu nshiishi. Sodomu akandilwe ku ''mulilo wa pee'' (Yuda 7), ekutiila wene aonawilwe umupwilapo pamulandu wa bubifi bwa beekashi. Ilelo umusumba ulya uli mu cibolya, uwaibishiwa pesamba lya menshi ya Bemba wa Kashika; mu nshila nangu imo wene tauli mu mulilo pali nomba, ico cili icafwaikwa nga ifwe tuli no kwiluka 'umulilo wa pee' mu cituntulu. Ifyo fine Yerusalemu asokelwe ukonaulwa ku mulilo wa pee wa bukali bwakwa Lesa, pamulandu wa membu shakwa Israele: ''Elyo ine nkakosha umulilo mu mpongolo shauko, na wene ukalya amasano ya Yerusalemu, na wene tawakashime'' (Yeremia 17:27). Yerusalemu pa kuba uwasesemwa ukuba umusumba ukalamba wa Bufumu bwakwa Lesa kuntanshi (Esaya 2:2-4; Amalumbo 48:2), Lesa taloseshe ifwe ukubelenga ici mu cituntulu. Amayanda ayakalamba ya Yerusalemu yalyocelwe ku mulilo (2 Ishamfumu 25:9), lelo umulilo ulya tawatwalilile pee na pee.

Mu kupalana, Lesa akandile icalo ca Idumea ku mulilo uyo ''ushakashime ubushiku nangu akasuba; icushi cauko cikaya mu mulu umuyayaya: ukufuma ku nkulo ukuya ku nkulo cene cikalaala amapopa...icipululu na mwankole fikeekala muli cene...imyunga ikamena mu cifulo ca mwanakashi uyu'' (Esaya 34:9-15). Pa kumona ukuti inama ne filimbwa fyali no kwikala mu cibolya ca calo ca Idumea, insoselo ya mulilo wa pee ifwile ukusonta ku bukali bwakwa Lesa no konaula Kwakwe umupwilapo kwa cifulo ici, ukucila ukusendwa mu cituntulu. 

Amashiwi ya ciHebere ne ciGreek ayo ayapilibulwa ''umuyayaya'' icine cine yapilibula, ''pa nshita imo''. Limo limo ici cisonta ku cishipwa mu cituntulu, pamo nga inshita ya Bufumu, lelo te lyonse. Esaya 32:14,15 ali e cilangililo: ''Ifyamba ne mpungu fikaba imimba umuyayaya...usuke umupashi upongololwe pali ifwe''. Iyi ni nshila imo iyakwilukilamo 'bu pee na pee' bwa 'mulilo wa pee' 

Inshita ne nshita ubukali bwakwa Lesa pa membu shakwa Yerusalemu na Israele bwapashaniwa ku mulilo: ''Ubukali bwandi ne cifukushi candi fikapongololwa pa cifulo ici (Yerusalemu)...cene cikapya, kabili tacakashime'' (Yeremia 7:20; ifilangililo fimbi fikumbinkanya Inyimbo sha bulanda 4:11 na 2 Ishamfumu 22:17).

Umulilo kabili wakuminishiwa no bupingulo bwakwa Lesa pa lubembu, maka maka pa kubwela kwakwa Kristu: ''Pantu, moneni, ubushiku bwaisa ubo ubukapya nge buku; na bonse abaituumika, ee, na bonse abo abacita ububifi, bakaba fisooso: no bushiku ubo ubwaisa bukooca bene'' (Malaki 4:1). Ilyo ifisooso, nangu fye umubili wa muntunse, fyaocewa ku mulilo, fyene fibwelela ku lukungu. Cene tacingacitika ku cintu conse, maka maka umubili wa munofu wa muntunse, mu cituntulu ukutwalilila ukupya umuyayaya. Eico insoselo ya 'mulilo wa pee' tekuti isonte mu cituntulu ku kulunguluka kwa pee. Umulilo tekuti wikale umuyayaya nga tapali cintu cakooca. Cene cilingile ukumonwa bwino ukuti ''ku mbo'' kwine ''kwapooswa muli bemba wa mulilo'' (Ukusokolola 20:14). Ici calangilila ukuti ku mbo tali cimo cine nga ''bemba wa mulilo''; ici caimininako ukonaula ukwapwililika. Mu musango wa cishibilo uwe buuku lya Ukusokolola, ifwe tuleebwa ukuti inshiishi ili no konaulwa ukwapwililika, pantu pa mpela ya myaka ikana limo (Millennium) takwakabe imfwa kabili.

GEHENNA

GEHENNA

Mu Cipingo Cipya muli amashiwi yabili aya ciGreek ayapilibulwa 'ku mbo'. 'Hades' e kulingana kwa 'sheol' mu ciHebere kuntu ifwe tusambilile akale. 'Gehenna' li shina lya cilindi ca fisooso ico icali kunse fye ya Yerusalemu, umo ubusaali ukufuma mu musumba bwaleocelwa. Ifilindi fya musango uyu ifya fisooso filasangwa ilelo mu misumba iyingi iya fyalo ifileeya pantanshi (pamo nga 'Ulupili lwa Cushi' kunse ya musumba wa Manila mu calo ca Philippines). Pamo nge shina lya cine - ekutiila ishina lya cifulo icituntulu - lyene nga lyashele fye nga 'Gehenna' ukwabula ukupilibulwa ukucila ukupilibulwa nga 'ku mbo'. Mu ciAramaic 'Gehenna' e kulingana kwa 'Ge-ben-Hinnon' mu ciHebere. Ici calesangwa mupepi na Yerusalemu (Yoshua 15:8), na pa nshita yakwa Kristu cene cali e chishala ca musumba. Imibili ya nama ishafwa yalepooswa pa mililo iyo iyaleepya lyonse palya, icakuti Gehenna asangwike icishibilo ca konaulwa ukwapwililika no kusuulwa.

Na kabili icishinka cili no kupeelwa icakuti conse icapooselwe pa mililo ilya tacaikeele palya umuyayaya - imibili yalibolele mu lukungu. ''Lesa wesu (akaba) mulilo wakupwishishisha'' (Aba Hebere 12:29) pa bushiku bwa bupingulo; umulilo wa bukali Bwakwe pa lubembu ukapwisha ababembu ku konaulwa ukucila ukusha bene mu musango wa kocewa fye kuli wene no kutwalilila ukubapo. Pa nshita ya bupingushi bwakwa Lesa ubwa kunuma ubwa bantu Bakwe Israele ku kuboko kwa bena Babiloni, Gehenna aiswilemo imibili ya bafwa ababembu pakati ka bantu bwakwa Lesa (Yeremia 7:32,33). 

Mu nshila yakwe ya kwishibisha, Shikulu Yesu aletele pamo amano aya yonse aya mu Cipingo ca Kale mu kubomfya kwakwe kwe shiwi lya 'Gehenna'. Wene ilingi alandile ukuti abo abakakaanwa pa cipuna ca bupingulo pa kwisa Kwakwe bakaya ''mu Gehenna (ekutiila ''ku mbo''), mu mulilo uyo ushakashime; uko umwambo wabo taufwa'' (Marko 9:43,44). Gehenna aleetele mu kutontonkanya kwa baYuda amano ya kukaanwa no konaulwa kwa mubili, na ifwe natumona ukuti umulilo wa pee ni nsoselo ileimininako ubukali bwakwa Lesa ukukaanya ulubembu, no konaula kwa pee kwa babembu ukupitila mu mfwa.

Icakusontelela ''uko umwambo wabo taufwa'', cili ciputulwa mu kushininkisha palwa nsoselo iyi imo ine pa konaulwa ukwapwililika - cene tecakutontonkanyo kuti kuti kwaba imyambo mu cituntulu iyo ishakafwe. Icishinka cakuti Gehenna ali e cifulo kunuma ica kukandwa kwa babifi, pakati ka bantu bakwa Lesa, calundapo ukulanga ukulungika kwakwa Kristu ukwa kubomfya icikope ici ca Gehenna. 

Digression 11: Purgatory

Cakulundapo 11: Umutwala
Icilonganino ca Romani Katolika cisambilisha ukuti imyeo ya bantu bakwa Lesa kuti yaya ku cifulo iciitwa 'umutwala' panuma ya mfwa, ico cili ni ng'anda ya pakati ka nshila ku 'mulu' na 'ku mbo'. Bene basambilisha ukuti cene cifulo ca kusangulula, umo umweo uli no kucula pa nshita inono intanshi ya kuba uwalinga ukunonka ipusukilo mu mulu. Amapepo, ukwasha amakandulo ne fyabupe fya lupiya ku cilonganino ifya muntu ne fibusa fyakwe filetungwa ukwipifya ubutali bwa nshita iyakuti umweo ucule mu 'mutwala'. Icilubo icikalamba ica mano ya musango uyu cilingile ukushininkishiwa ukufuma ku fyalakonkapo:-

 - Baibele ali tondolo pamulandu wa kubako kwa cifulo ca musango uyu.

 - Ifwe natulanga ukuti umweo usonta ku mubili wesu,  ukucila ku cintu cimo icishifwa mukati kesu, no kuti  'ku mbo' ni nshiishi ukucila icifulo ca kukandwa. 

 - Abalungami tabalaywa ipusukilo mu mulu. Ukupeela kwe pusukilo kukaba pa cipuna ca bupingulo pa kubwela  kwakwa Kristu, ukucila pa nshita imo panuma ya mfwa  ilyo mukutunganya ifwe tufuma mu 'mutwala'  (Mateo 25:31-34; Ukusokolola 22:12).

 - Abalungami bonse bakapokelela icilambu cabo pa  nshita imo ine, ukucila cila muntu ukunonka ipusukilo pa nshita ishapusanapusana (Aba Hebere 11:39,40;  2 Timote 4:8). 

 - Icikonka pa mfwa kukaanaishiba ukwapwililika,  ukucila imilimo intu ilandwa ne sambilisho lya umutwala.  - Ifwe tulasangululwa ukufuma ku membu shesu ukupitila  mu lubatisho muli Kristu no kukwata icitetekelo icakosa

 mu mulimo wakwe mu nshita ya mweo wesu wa nomba,  ukucila ukupitila mu nshita imo ya kucula panuma ya  mfwa. Ifwe twaebwa ''ukusanguluka nomba ukufuma ku citutumushi ca kale'' ca lubembu mu myeo yesu (1 Abena Korinti 5:7); ukuisangulula fwebene ukufuma ku milimo  ya lubemmbu (2 Timote 2:21; Aba Hebere 9:14). Eico inshita yesu ya kusanguluka ni nomba, mu mweo uno, ukucila mu cifulo ca kusangulula ('umutwala') umo ifwe twingila panuma ya mfwa. ''Nomba e bushiku bwe pusukilo ...nomba e nshita yasuminishiwa'' (2 Abena Korinti 6:2). Ukunakila kwesu kuli Lesa mu lubatisho no kukusha kwa musango wa bumupashi mu mweo uyu, fikatungulula kwi pusukilo lyesu (Abena Galatia 6:8) - te ku kwikala  inshita mu 'mutwala'. 

 - Imilimo ya bambi ku kwafwa ifwe ukupitila mu kwasha amakandulo na fimbi ifyabupe ku cilonganino ca Katolika, tafyakacite cintu kwi pusukilo lyesu nakalya. ''Bene  abo abatetekela mu fyuma fyabo...takuli umo muli bene uwingalubula munyina mu nshila yonse, nangu ukupeela kuli Lesa icilubula pali wene...ukuti wene engekala no mweo umuyayaya'' (Amalumbo 49:6-9).

Digression 12: Ghosts And Reincarnation 

Cakulundapo 12: Ifiwa No Kubwela Ku bafwa
Icitetekelo cakuti umuntu alatwalilila ukwikala no mweo mu musango wa muntu umbi nangu inama ukwikatwa no mupashi wakwe, cali umo pa misango yantanshi umo umuntu aeseshe ukuishininkisha umwine ukuti imfwa tayali e cakupelekesha ngafintu yene imoneka. 

Ifwe natulanga ukuti umupashi wa muntu usonta ku maka ya umupu/umweo mukati kakwe, uyo ubwekela kuli Lesa lintu wene afwa (Lukala milandu 12:7). Ici capilibula ukuti umupashi wakwe tawendauka nge 'ciwa', nangu ukuba na maka ya kwikata umuntu umbi nangu inama pakuti umusango wa umuntu uyu utwalilile muli fyene. Ifwe umo umo tukapingulwa pa milimo yesu fweka (2 Abena Korinti 5:10). Nga imicitile ne misango yesu fili milimo ya musango wa muntu uwalipo kale, ninshi aya mano yakwa Lesa ukupingula no kulambula ifwe ukulingana ne milimo yesu (Ukusokolola 22:12) yacitwa ubuwelewele. 

Umupashi ubwelela kuli Lesa pa mfwa, no butuntulu bonse ubwakwishiba bwapwa. Eico ukwesha konse ukwa kumfwana na bafwa kulanga ubukulu bwa kukaanailuka kwa kusambilisha kwa Baibele ukwalinga ukukumine kuli ici (mona Esaya 8:19,20). Baibele alilanga bwino bwino ukuti abantu tababwelela ku ng'anda shabo nangu imishi yabo ya kale mu musango onse panuma bene balifwa; takwingaba icintu ca musango nga 'umupashi' nangu 'iciwa' ukulaisa pa cifulo ca musango uyo panuma umuntu alifwa. Yobo 20:7-9 tekuti alondolole ici mu musango wa kushininkisha ukucilapo: ''(Umuntu) akaloba umuyayaya nga amafi yakwe: bene abo abamwene wene bakalanda, Bushe wene ali kwi? Wene...takasangwe...Ilinso kabili ilyamwene wene talyakamone wene nakabili; nangu icifulo cakwe (ing'anda/umushi) ukumona wene nakabili''. Yobo 7:9,10 alipalana: ''Wene uyo uuya panshi ku nshiishi...takabwele nakabili ku ng'anda yakwe, nangu icifulo cakwe ukwishiba wene nakabili''. Ukusuminisha ici mu kunakilila kukatwala ifwe ku kusuula ukutunga konse kwa kumona 'ifiwa' fya bantu abafwa, ukulaisa ku ng'an

da shabo. Ukumona kwa fintu ifi kuli fye bwile bwa kwelenganya.

Digression 13: With What Nature Are We Resurrected?

Cakulundapo 13: Bushe Musango Nshi Ifwe Tubuuka Nao Ukufuma Ku Bafwa? 

Ifwe Natulanga ukuti umweo wa pee no kwalulwa ukuba mu musango wakwa Lesa fikapeelwa ku batetekela panuma ya bupingulo. Kristu intanshi akabuusha ukufuma ku bafwa abo abakumine ku bupingulo bwakwe, kabili elyo ukupingula bene panuma bene nabalonganikwa kuli wene. Pa kumona ukuti icilambu ca musango wa kukaanafwa cikapeelwa pa bupingulo, cene cakonka ukuti abo bonse abakabuushiwa ukufuma ku bafwa bakakwata umusango wa kufwa intanshi ya fyonse. Nga bene bakabuushiwa ukufuma ku bafwa ne mibili ishifwa, ninshi takwakabe mulandu wa cipuna ca bupingulo apakaba ukwakanya ifilambu. 

Ifwe tukengila mu Bufumu bwakwa Lesa panuma fye ya cipuna ca bupingulo (Mateo 25:34); eico abatetekela tabali mu Bufumu bwakwa Lesa intanshi ya bupingulo. ''Umubili wa munofu no mulopa tekuti upyane Ubufumu bwakwa Lesa (eico)...ifwe bonse tukapilibulwa...Pantu icibola ici cifwile ukufwala ukukaanabola, ne cifwa ici cifwile ukufwala ukukaanafwa'' (1 Abena Korinti 15:50,51,53). Cene cakonka ukuti ukupilibuka uku ukwa musango, ukufuma ku cifwa ukuya ku cishifwa, kukacitika pa cipuna ca bupingulo, pakumona ukuti epo ifwe tukengilila mu Bufumu.

Lelo, Paulo umutumwa waputwaamo ilingi asosa palwa ''ukubuuka ukufuma ku bafwa'' mu mano ya ''ukubuuka kwa mweo'' - ukubuuka kwa balungami ukufuma ku bafwa, abo panuma bakapokelela umweo wa pee panuma ya bupingulo. Wene, ukwabulo kutwishika, ailwiike ''ukuti kukaba ukubuuka kwa bafwa, kwa balungama pamo na bashalungama'' (Imilimo 24:15). Wene alingile ukwishiba ukuti abo cikumine ''bakeesa kunse (ukufuma mu nshiishi); bene abo abacita ifisuma, ku kubuuka kwa mweo; na bene abo abacita ububi, ku kubuuka kwa kusekwa'' (Yohane 5:29).

Mu nshila iyi ituntulu, Paulo amoneka ukusonta ilingi ku ''kubuuka kwa mweo'' uku lintu wene asosa palwa ''ukubuuka ukufuma ku bafwa''. Abalungami bakafuma kunse ya nshiishi shabo ''ku kubuuka kwa mweo'' - panuma ya kumoneka ukufuma mu mushili bene bakapingulwa na panuma ukupeelwa umweo wa pee. Inshila yonse iyi e ''kubuuka kwa mweo''. Kuli ubupusano pakati ka ''kwisa kunse'' kwabo ukufuma mu nshiishi, na ''ukubuuka kwa mweo''. Paulo asosa palwa kushomboka kwakwe ukwikala umweo wa Bwina Kristu, ''nga mu nshila yonse; ine ningafika ku kubuuka kwa bafwa'' (Abena Filipi 3:11). Pantu wene alikumineko wene akabuushiwa ukufuma ku bafwa ku kulubulula pa bupingulo mu mulandu onse; ukuti wene ashombweke ku ''kufika ku kubuuka'' eico cifwile ukupilibula ukuti ''ukubuuka'' pano kwasonta ku ''ukubuuka kwa mweo''. 

Ifyakulangilila fimbi ifya ''ukubuuka'' ukupilibula ''ukubuuka kwa mweo'' (pashanya Luka 14:14) fyalundapo Luka 20:35; Yohane 11:24; 1 Abena Korinti 15:21,42; Aba Hebere 11:35; Ukusokolola 20:6. Mu Amalumbo 17:15 Dabidi asosa palwa kupokelela icilambu cakwe inshita wene ''akabuuka''. Wene alikwete ukwishiba kumo kwine kwa ukubuuka ukufuma ku bafwa, nangu wene aishiibe ukuti kukaba ubupingulo. Ukubomfya kwa mashiwi aya, ''ukubuuka ukufuma ku bafwa'', mu musango uyu muli 1 Abena Korinti 15 kuleafwilisha ukulondolola 1 Abena Korinti 15:52 - ''abafwa bakabuushiwa ukukaanabola''. Cene cilingile ukumoneka ukuti amashiwi ''abafwa'' limo limo (no kucila muli 1 Abena Korinti 15) yasonta ku bafwa abalungami, abo abakabuushiwa ku kupokelela umweo wa pee pa bupingulo: 1 Abena Korinti 15:13,21,35,42; 1 Abena Tesalonika 4:16; Abena Filipi 3:11; Ukusokolola 14:13; 20:5,6.

1 Abena Tesalonika 4:16,17 atantika ifikacitika ifyakuminisha ku kubwela kwakwa Kristu:-

 1. Kristu abwela mu kumoneka

 2. Abafwa babuushiwa

 3. Abakumineko abo abali no mweo pa nshita iyi bakasompolwa  ukuya ku bupingulo.

Ukupeela kwa mweo wa pee kukaba panuma ya kukolongana capamo uku

(Mateo 25:31-34; 13:41-43); eico ukukaanafwa tekuti kupeelwe pa kubuuka ukufuma ku bafwa, pakumona ukuti uku kukatangilila ukukolongana capamo. Ifwe natulanga ukuti abalungami bonse bakalambulwa pa kashita kamo kene (Mateo 25:34; Aba Hebere 11:39,40). Ici tekuti cicitike nga ukukaanafwa kwapeelwa pa kubuuka ukufuma ku bafwa, pakumona ukuti ukubuuka ukufuma ku bafwa kukatangilila ukukolongana capamo kwa abo cikumine aba mweo.

Lelo, cene cilingile ukumonwa, ukuti ukwishiba kwesu ukwa nshita kuli kwa buntunse sana; Lesa tali uwakakwa kuli yene nakalya. Cene kuti cacitika ukuya sana mu kwesha ukusanga ukukonkana kwashininkishiwa kwa fintu ifikacitika ukushinguluka inshita ya kubwela kwakwa Kristu. Ukubuuka ukufuma ku bafwa no kupilibuka kwesu ku kukaanafwa pa cipuna ca bupingulo fyalondololwa nga ''Mu kashita akanono, mu kukapa kwa linso'' (1 Abena Korinti 15:51,52). Mu kufwaikwa, inshita ikaya mu kupenda ukwalekana pa kashita ka kubwela kwakwa Kristu, maka maka pali abo abali no kupingulwa. Kwene kufunda kwa Baibele ukwaishibikwa ukuti cila umo uwa muli abo abakumine ku bupingulo akalubulula pa mweo wakwe pa cipuna ca bupingulo, no kukwata umusango umo uwa kulanshanya na kapingula wabo, Shikulu Yesu (Mateo 25:44 na yambi; Lukala milandu 3:17; 12:14; Luka 12:2,3; 19:23; Esekiele 18:21,22; 1 Timote 5:24,25; Abena Roma 14:11,12). Pa kuba ne mpendwa ikalamba ya abakumineko, ifwe tuli no kutunganya ukuti inshita ikafumapo nangu ukuceefiwa nganshi pakuti ifwe bonse tukapingulwe apo pene, lelo cila muntu. Pakumona ukuti inshita ikaceefiwa pa nshita iyi, pakuti umusango onse wa kubuuka ukufuma ku bafwa no bupingulo ucitike ''mu kashita akanono, mu kukapa kwa linso'', cene cailukwa ukuti ukubuuka ukufuma ku bafwa limo limo kusoselwa nge nshila intu abalungami bakapokelamo umweo wa pee. Lelo, ici cili pamulamdu wa kwendesha kuntu ifwe tukasendelwamo ukufuma ku nshiishi ukuya ku cipuna ca bupingulo, elyo kabili, mu cikuuku cakwa Lesa, ukuya mu musango wa kukaanafwa. Icinshika cicili naciminina, ukufuma mu ma vesi yalandilwepo intanshi, icakuti Baibele asambilisha ukuti umweo wa pee ukapeelwa pa cipuna ca bupingulo ukucila pa kubuuka ukufuma ku bafwa. Pa mulandu uyu 1 Abena Tesalonika 4:17 asosa palwa balungami ukwitwa ku bupingulo ku kubilikisha kwe penga, ilyo 1 Abena Korinti 15:52 asosa palwe penga limo line ukukuminishiwa ku kupeelwa kwabo kwa kukaanafwa. Ici kabili calondolola umulandu Paulo atontonkenye palwa kubuuka ukufuma ku bafwa nge capalana no kupokelelwa pa cipuna ca bupingulo (pamo nga Abena Filipi 1:23).

Digression 14: The 'Rapture'

Cakulundapo 14: 'Ukuululwa' 

Kuli icitetekelo konse konse pakati ka filonganino fya 'ba kabila wa mbila nsuma' icakuti abalungami 'bakoolulwa' ukuya ku mulu pa kwisa kwakwa Kristu. Icitetekelo ici ilingi caampana pamo na mano yakuti panuma icalo cikonaulwa. Ifwe tumona mu Cakulundapo 9 ukuti ici tacingacitika. Ifwe kabili natulanga mu Isambililo 4.7 ukuti icifulo ca cilambu calo, te mulu. Ifitetekelo ifi ifyaluba fyashintilila pa kwilula kwa 1 Abena Tesalonika 4:16,17 mu cilubo: ''Shikulu umwine akeekila ukufuma ku mulu...na bafwa muli Kristu bakabuuka intanshi: elyo ifwe fwebali abamweo kabili abashalapo tukasendwa capamo na bene mu makumbi, ku kukumanya Shikulu mu lwelele: kabili efyo ifwe tukaba lyonse na Shikulu''.

Ukulunda pa busanso bwa cishinka bwa kushintilisha icitetekelo ca kula umusango uyu pa mashiwi fye yamo ya Malembo, cene cilingile ukumonwa ukuti pano tapali ukulumbula kwa balungami ukusendwa ku Mulu. Kristu akeekila ukufuma ku mulu intanshi abatetekela tabalakumanya wene. Kristu akateeka umuyayaya pa cipuna ca bufumu cakwa Dabidi mu Yerusalemu, na ifwe tukaba na wene, pano pa calo. Eico cene tacingacitika icakuti ifwe tulingile ukwikala muli bu pee na pee na wene pa mbilibili mukati ka lwelele. 'Ulwelele' pa kutantalila fye ama kilomita ayanono pa mulu wa calo, cilepilibula ukuti lwene tekuti lusonte ku Mulu, icifulo ca bwikalo bwakwa Lesa.

Amashiwi ya ciGreek ayapilibulwa ''ukusendwa'' icine cine yapilibula ukusompolwa; cene tacileta amano ya ntunga iyashininkishiwa. Cene camoneka mu Ubwina Lebi 6:4 na Amalango 28:31 mu Cipingo ca Kale ca ciGreek (Septuagint) ku kulondolola 'ukusompolwa' kwa fipe mu kwiba. Cene kabili camoneka mu Imilimo 8:39: ''Umupashi wakwa Shikulu wasendele Filipi, icakuti mutungwi tamwene wene libili...Lelo Filipi asangilwe pa Asotasi''. Ici calemba ifyo Filipi asendelwe mu cisungusho ukufuma pa cifulo cimo pa calo ukuya pali cimbi.

Lintu Kristu akeesa, abo cikumine bakakolonganikwa capamo ku cifulo ca bupingulo; bene tabakashiiwe ku kufwaya inshila yabo abene ukuya kulya. Cene kuti cacitika icakuti umusango wa myendele ukuya ku cifulo cilya ukaba mu lwelele mu cituntulu. 

Yesu alandile ati ''mu bushiku ilyo Umwana wa muntu akasokololwa...abantu babili bakaba mu mpanga; umo akasendwa, na umbi akashiiwa'' (Luka 17:30,36). Ici capeela icikope cimo cine ica kusompolwa mu kupumikisha. Abasambi baipwishe mu kufwailisha, ''Bushe ni kwi, Shikulu? Na wene alandile kuli bene, Uko konse umubili ukaba, uko kwine e kukakolonganikwa amakubi capamo'' (Luka 17:37). Ilyo amakubi yapupuka mu mulosha mukati ka lwelele elyo no kwikala pa calo uko ukuli icitumbi, efyo abo cikumine bakaleetwa ku cifulo uko bene bakakumanya Shikulu wabo mu bupingulo.

Ifwe twakonkomesha libili ukucindama kwe sambilisho lya cipuna ca bupingulo cakwa Kristu; abo cikumine bafwile ukumoneka intanshi kulya, intanshi abalungami pakati kabo tabalalambulwa. Ukubelenga kwa bufi ukwa 1 Abena Tesalonika 4:16,17 kuti kwatwala ifwe ku kusondwelela ukuti abo cikumine bonse bakasompolwa ukuya mu lwelele, no kwikalilila na Kristu mulya umuyayaya. Mu kupusanako, ifwe twaishiba ukuti abo cikumine bakakolonganikwa ku cifulo ca bupingulo, ukupitila nalimo mu myendele ya kupula mu lwelele, na panuma ukupokelela ifilambu fyabo. 

STUDY 4: Questions

ISAMBILILO 4: Amepusho
1. Bushe cinshi cicitika panuma ya mfwa?

a) Umweo uya ku Mulu

b) Ifwe tuba mu kukaanaishiba

c) Umweo ulasungwa kumo ukufika pa bupingulo

d) Imyeo ibi iya ku mbo ne isuma ku Mulu.

2. Bushe umweo cinshi?

a) Ciputulwa icishifwa ica kubapo kwesu

b) Lishiwi ilipilibula 'umubili, umuntu, icibumbwa' 

c) Calingana pamo pene no mupashi

d) Cintu cimo iciya ku Mulu nangu ku mbo panuma ya mfwa.

3. Bushe umupashi wa muntu cinshi?

4. Mu bwipi londolola umusango wa muntu.

5. Tantika ama vesi yabili ya Baibele ayashininkisha ukuti imfwa musango wa kukaanaishiba.

6. Bushe cinshi iwe waishiba pamulandu wa cipuna ca bupingulo cakwa Kristu? 

7. Bushe ni bani bakabuushiwa no kupingulwa?

8. Bushe ku mbo cinshi?

9. Bushe Gehenna cinshi? 

